
कोकणातील सौंदर्यात भर घालणारा भिवतास धबधबा
आधुनिक केसरी न्यूज 

बंडू खडांगळे
दिंडोरी :  कोकण आणि डांग या दोन निसर्गरम्य विभागाच्या 
८० किलोमीटरच्या पट्ट्यात येणारे मनाला भुरळ घालणाऱ्या 
सह्याद्रीचे नाशिक जिल्ह्यातील काही तालुके म्हणजे दिंडोरी, 
पेठ, सुरगाणा आणि त्र्यंबकेश्वर आदी पश्चिम भाग. या 
तालुक्यांच्या भौगोलिक रचनेत कोकणचा निसर्गरम्यपणा 
हा डोळ्यांना सुख देणारा आहे. त्यातच डांगाचे देखणेपण 
हे तर इतरांपेक्षा निराळेच आहे. वरील सर्व तालुक्यांवर 
निसर्गाने मुक्त हस्ताने सौंदर्य रुपाची उधळण केली आहे.
पावसाळ्यात तर हे सौंदर्य नव्या नवरीने नेसलेल्या हिरव्या 
शालुसारखे उठून दिसत असून राजा भिवतास धबधब्याचे 
सौंदर्य पर्यटकांचे आकर्षण केंद्र बनून मनाला भुरळ घालीत 
आहे. येथून वाहणाऱ्या नार-पार, दमणगंगा, अंबिका 
या नद्या सध्या दुथडी भरून वाहात आहे. या नद्यांच्या 
प्रवाहात असणारे धबधबे पांढऱ्या शुभ्र दुधीरंगाच्या पाण्याने 
खळखळून वाहत आहे. येथे बिलखस, पारुंडी या ठिकाणी 
माजघरांसारखे नयनरम्य धबधबे आहेत. पण सगळ्या 
कोणा राजांच्या मुकुटांवर शोभून दिसणाऱ्या हीऱ्यासारख्या 
चमकून दिसणारा राजा भिवतास धबधबा आधिक 
खुललेला आहे. नाशिकहून वायव्येकडे ७५ किलोमीटर 

वर असलेला हा धबधबा खऱ्या अर्थाने धबधब्यांचा 
राजा म्हणावा असाच आहे. पारनदीची उपनदी असलेल्या 
शिवनदीवरचा हा धबधबा केळावन या गावाजवळ एका 
यू आकाराच्या दरीत कोसळतो. अंदाजे १०० ते १५० फूट 
असलेली ही दरी केळावन या गावापासून सूरू होते. ती 
थेट गुजरात सीमेवरच्या खोबळा या गावापर्यंत विस्तारात 
जाते. भिवतासचे सौंदर्य खरे उठून दिसते ते शिवनदीला पूर 
आल्यानंतर आधीच्या कमी पावसाच्या झोताने वाहणारा हा 
धबधबा परिसरात पूर आल्यानंतर खऱ्या अर्थाने प्रवाहीत 
होतो. आधीच त्यांचे मंदपणाने वाहणारे रूप पूर आल्यानंतर 
अचानक पलटते. धबधबा रौद्ररूप धारण करतो. ही 
खरी वेळ असते. ती या धबधब्याचा अनुभव घेण्याची हे 
भिवतास चे भरलेले रूप सध्या सर्वच पर्यटकांना अनुभवास 
मिळत आहे.

नार-पार, दमणगंगा, अंबिका नद्या सध्या दुथडी

●भिवतास नावांमागील आख्यायिका : 
स्थानिक डांगी ,कोकणी भाषेमध्ये  भिव  यांचा अर्थ  भिम  होतो आणि  
तास  म्हणजे  नांगर पांडवांना जेव्हा कौरवांनी राज्य देण्याचे नाकारले 
तेव्हा पांडवांनी वनप्रस्थान केले व  शेती  करण्यासाठी  भीमाने 
याठिकाणी नांगर धरला.ज्यामुळे ही  यु आकारांची दरी निर्माण 
झाली. या दरीत कोसळणारा धबधबा तेव्हापासून भिवतास या नावाने 
ओळखला जाऊ लागला अशी येथे समजूत आहे.

ठाकरेंच्या खांद्याला खांदा लावून भाजपविरोधी लढाईत सोबत

आधुनिक केसरी न्यूज 

मुंबई : कधीकाळी मुंबईतील कामगार, मराठी बहुल भागाने आणि मुंबईसह महाराष्ट् राने शिवसेना आणि 
कम्युनिस्ट पक्षातील संघर्ष पाहिला. त्याच मुंबईने आज वेगळे चित्र पाहिले. भारतीय कम्युनिस्ट पक्षाच्या 
शिष्टमंडळाने आज शिवसेना ठाकरेचे प्रमुख उद्धव ठाकरे यांची भेट घेऊन अंधेरी पूर्व पोटनिवडणुकीसाठी 
पाठिबंा दिला.  भाकप नेत्यांनी मातोश्रीवर उद्धव ठाकरे यांची भेट घेतल्याने राज्यातील राजकारणातील एक 
वर्तुळ पूर्ण झाल्याचे म्हटले जात आह.े

आधुनिक केसरी न्यूज  

नवी दिल्ली : आंतरराष्ट्रीय नाणेनिधीने (IMF) 
२०२२-२३ या चालू आर्थिक वर्षासाठीचा आर्थिक विकास 
अहवाल नुकताच प्रकाशित केला आहे. या अहवालात 
आयएमएफने भारताच्या अर्थव्यवस्था वाढीचा अंदाज 
वर्तविताना तो ६.८ टक्के राहणार असल्याचे म्हटले आहे. 
तसेच जगात सध्या मंदीचे सावट असतानाही भारत सर्वात 
वेगाने वाढणारी अर्थव्यवस्था असल्याचे आयएमएफकडून 
सांगण्यात आले आहे. दरम्यान, भारतीय रिझर्व्ह बँकेने 
२०२२-२३ या आर्थिक वर्षात भारताचा विकासदर ७ 

टक्के राहणार असल्याचा अंदाज वर्तवला होता. चीनचा 
विकासदर २०२१ मध्ये ८.१ टक्के होता. तर २०२२ मध्ये 
तो ३.२ टक्क्यांपर्यंत घसरला होता. मात्र, आयएमएफच्या 
ताज्या अहवालात २०२२-२३ या चालू आर्थिक वर्षासाठी 
चीनचा विकासदर ४.४ टक्के राहण्याचा अंदाज वर्तवण्यात 
आला आहे. भारताच्या विकासदरापेक्षा तो कमी आहे. 
आयएमएफनुसार, देशातील महागाई आणि बेरोजगारीमुळे 
भारतीय अर्थव्यवस्थेसमोरील सर्वात मोठे आव्हान आहे. 
तसेच रशिया-युक्रेन युद्धामुळे अनेक समस्या निर्माण झाल्या 
आहेत. याबरोबच करोनामुळे उद्भवलेली आव्हाने अद्यापतरी 
संपलेली नाही.

उस्मानाबादकरांना 12 ऑक्टोबर रोजी सूर्याभोवती असे रंगीत रिंगण दुपारी एकच्या सुमारास दिसले. सकाळी 
साडेअकरा ते दुपारी दीडपर्यंत हे दृश्य टिकून होते. ढगातील जलबिंदूंमुळे सूर्यप्रकाशाचे पृथक्करण होऊन 
असे वर्तुळाकार इंद्रधनुष्य दिसणे ही दुर्मिळ घटना आहे. या अवकाशीय घटनेची उस्मानाबाद व परिसरामध्ये 
चांगलीच चर्चा रंगली होती.                                                                          छायाचित्र : सचिन कोरडे

रंगीत रिंगणरंगीत रिंगण भारतीय अर्थव्यवस्था सुसाट! 

लाल बावट्याचा भगव्याला पाठिंबा

राज्यात मोठ्या प्रमाणावर राजकीय घडामोडी सुरू 
आहेत. शिवसेनेत फूट पडल्यानंतर अंधेरी पूर्व 
विधानसभा मतदारसंघात पोटनिवडणूक होणार आहे. 
या पोटनिवडणुकीसाठी शिवसेना ठाकरे गटाला भारतीय 
कम्युनिस्ट पक्षाने पाठिंबा दर्शवला आहे. भारतीय कम्युनिस्ट 
पक्षाच्या शिष्टमंडळाने मातोश्रीवर उद्धव ठाकरे यांची भेट 
घेऊन भाजपविरोधातील निवडणुकीला पाठिंबा दर्शवला. 
भाकपच्या शिष्टमंडळात ज्येष्ठ कम्युनिस्ट नेते प्रकाश 
रेड्डी, मुंबई सचिव मिलिंद रानडे, प्रकाश नार्वेकर, विजय 
दळवी, बबली रावत यांचा समावेश होता. शिवसेनेकडून 
खा.अरविंद सावंत, आ. अनिल परब, आ. रविंद्र वायकर, 
सुनील प्रभू, रमेश कोरगावंकर आदी उपस्थित होते. 

भारतीय कम्युनिस्ट पक्षाच्या नेत्यांनी उद्धव ठाकरे यांची 
भेट घेतल्याने राज्यात नवीन समीकरण होणार का, 
याकडे अनेकांचे लक्ष लागले आहेत. उद्धव ठाकरे यांनी 
भाजपविरोधात घेतलेल्या भूमिकेचे विरोधकांकडून स्वागत 
करण्यात येत आहे.
त्याशिवाय, हिंदुत्वाची नव्याने मांडणी ठाकरे यांच्याकडून 
सुरू आहे. त्यामुळे उद्धव ठाकरे यांच्या नेतृत्वात विरोधक 
एकवटणार का, याकडे अनेकांचे लक्ष लागले आहे. 
कम्युनिस्ट पक्षाचे लालबागमधील आ. कॉम्रेड कृष्णा देसाई 
यांची हत्या शिवसैनिकांनी केली असल्याचा आरोप केला 
जातो. त्यानंतर झालेल्या पोटनिवडणुकीत ही शिवसेनेचे 
उमेदवार वामनराव महाडिक विजयी झाले होते. 

“निरूपण”

डॉ. चन्द्रहासशास्त्री 
सोनपठेकर

आधुनिक केसरी 

जगदम्ब नमस्तुभ्यं श्रीगुरुणाभिपूजिते।
सुराराध्ये कुलाराध्ये समर्चिते नमो नमः।। ४९ ।।
हे श्रीगुरुंनी अभिपूजित जगदंबिके, तुला नमस्कार 
असो. देवांची आराध्य, कुलाची आराध्य, समर्चिते 
अशा तुला नमस्कार असो. 
जगदम्ब नमस्तुभ्यं श्रव्या कथा मया तव।
श्रीरेणुके नमस्तुभ्यं कथ्या कथा मया तव।। ५० ।।
जगदंबिके, तुला नमस्कार असो. तुझी कथा मी 
ऐकावी. श्रीरेणुके, तुला नमस्कार असो. तुझी कथा मी सांगावी.
जगदम्ब नमस्तुभ्यं कुलरक्षणहेतवे।
श्रीरेणुके नमस्तुभ्यं नित्यमुत्कर्षहेतवे।। ५१ ।।
कुलाच्या रक्षणासाठी जगदंबिके, तुला नमस्कार असो. नित्य 
उत्कर्षासाठी श्रीरेणुके, तुला नमस्कार असो.

भक्ति म्हणजे 
ईश्वराविषयी अत्यंत प्रेम

आधुनिक केसरी 

एखाद्या मोठ्या यंत्रामध्ये एक चक्र सुरू झाले की बाकीची सर्व 
चक्रे आपापल्यापरी हळू किंवा जलद फिरू लागतात. त्याचप्रमाणे 
आपल्या मनाचे आहे. मनाची एक शक्ती काम करू लागली की 
तिच्याबरोबर इतर सर्व शक्तीदेखील हालचाल करू लागतात. 
मनाला आपल्या शक्तीने ताब्यात आणणे फार कठीण आहे. ते थोर 
माणसालाच जमण्यासारखे आहे. पारा समोर टाकला तर दिसतो, 
पण काठीने मारला तर तो मारला जात नाही. त्याचप्रमाणे, मन 
आहे हे समजते, पण ते आवरता येत नाही. म्हणूनच भगवंताला 
शरण जावे, आरशावर घाण पडली म्हणून साफ करण्याचा 
प्रसंग आला. अंतःकरणाची घाण पुसण्याचे काम साधनाने होते. 
मिरच्या, मिरे, मीठ, इत्यादी पदार्थ एकत्र करून जसा सुंदर 
मसाला तयार करतात, त्याप्रमाणे भगवंताच्या प्राप्तीसाठी तीन 
गोष्टींचा मसाला पाहिजे. शुद्ध आचरण, शुद्ध अंतःकरण आणि 
भगवंताचे नामस्मरण, या त्या तीन गोष्टी आहेत. शुद्ध आचरण 
म्हणजे प्रामाणिकपणा, धार्मिक आचार आणि नीतीचे वर्तन. 
शुद्ध अंतःकरण म्हणजे अभिमान नसणे, द्वेषमत्सर नसणे, आणि 
सर्वजण सुखी असावेत अशी भगवंताची प्रार्थना करणे. भगवंताचे 
नामस्मरण म्हणजे भगवंताचा केव्हाही विसर न पडणे. नवर्‍याला 
देव आवडत नाही म्हणून बायकोने नामस्मरण सोडण्याचे कारण 
नाही. तिने नाम घेतले तर पत्‍नीधर्म सोडला असे होत नाही.
मनात येणारे भलतेसलते विचार हे नामाच्या प्रेमाला आडकाठी 
करतात. त्यांचा बंदोबस्त करण्याचा उपाय म्हणजे, या विचारांना 
थाराच देऊ नये म्हणजे झाले. एक मोठा पोलीस अंमलदार चोर 
पकडण्यात हुशार होता. तो असे करी की, चोर ज्या बाईच्या 
नादी असेल तिला फितुर करून घ्यायचा, म्हणजे चोर आपोआप 
नेमका सापडे. त्याचप्रमाणे आपले मन जिथे गुंतते तिथे भगवंताला 
ठेवला, की मन आपल्या ताब्यात आलेच म्हणून समजा. मनाचे 
संयमन करायला दोन उपाय आहेत: एक म्हणजे पातंजल योग, 
आणि दुसरा म्हणजे भगवंताची भक्ती. पातंजल योग म्हणजे 
युक्ताहारविहार, नियमित राहणे, आणि इंद्रियांचा निरोध करणे, 
भगवंताची भक्ती म्हणजे ईश्वराविषयी अत्यंत प्रेम. या प्रेमाची 
साधने कोणती तर भगवंताचे नामस्मरण, त्याचे कथाकीर्तन, 
साधुसमागम, आणि त्यातल्या त्यात सद्‌गुरूची कृपा, ही होत. 
भगवंताच्या स्मरणाशिवाय जी कर्मे होतात ती वाईट कर्मे होत. 
कोणताही खाण्याचा किंवा पिण्याचा पदार्थ भगवंताचे नाम 
घेतल्याशिवाय खायचा नाही, असा नेम ठेवला तर नाम आपोआप 
येते. कोणत्याही परिस्थितीत आपण नामस्मरणापासून ढळूच नये. 
जो नामात प्रपंच करील, त्याचा अभिमान नष्ट होऊन त्याला 
सुखसमाधानाचा लाभ झाल्यावाचून राहणार नाही. 
आजचे बोधवचन : अनावर मनाला नामाचे ओंडके बांधावे, 
म्हणजे भगवंताचे प्रेम येते.

- श्री सद्गुरु ब्रह्मचैतन्य गोंदवलेकर महाराज

 

प्रा.ज्ञानेश्वर कुलकर्णी (वतनी) 
संपर्क  क्र. ९४०३०२९१७८

आनंदी 
पहाट

विद्यावाचस्पती विद्यानंद 
संपर्क  क्र. 7709612655

आधुनिक केसरी 

काहीवेळा अगदी सामान्य सर्दी, थकवा, तणाव, भूकेने होणारी 
व्याकुळता, झोपेची कमतरता, अगदी ऍलर्जीमुळे तुम्हाला उदासीनता 
येऊ शकते, त्यामुळे नकारात्मक विचार येतात. अशा प्रकारच्या 
अनेक कारणांमध्ये, नैराश्य हे नकारात्मक विचारांमुळेच उद्भवू 
शकते. सामान्य नकारात्मक संदेशांची काहीजण स्वतःच वारंवार 
पुनरावृत्ती करत असतात. काहीवेळा त्यांचे विचार असे असतात 
कि, “मी स्वतःच एक धोकादायक व्यक्ती आहे”, “मी एक पराभूत 
व्यक्ती आहे”, “मी कधीही काहीही बरोबर करत नाही”, “कोणीही 
मला कधीही आवडणार नाही”, मी एकमेव असा आहे कि जो 

अविचाराने वागतो”. बहुतेक व्यक्ती 
या स्वरूपातील नकारात्मकता निर्माण 
करणाऱ्या विचारांवर, संदेशांवर 
विश्वास ठेवतात, ते कितीही असत्य 
किंवा अवास्तव असले तरीही. 
आपण ते वैयक्तिकरित्या घेतले 
आणि आपल्याबद्दल वाईट वाटेल 
किंवा त्याबद्दल रागही येईल? अशी 
मनाची समजूत करून घेतली तर 
तुम्ही छोट्या छोट्या गोष्टींना मोठ्या 

गोष्टींमध्ये बदल घडवून आणत असतात. 
तुम्हाला ज्या बाबी अनेक दिवस, काही आठवडे किंवा त्याहूनही 
अधिक काळ त्रास देत असतील, तर तुमच्या मनात नकारात्मक 
विचार येत आहेत हे निश्चितच सत्य आहे. नकारात्मक विचारांमुळे 
तुम्ही उदास आणि चिंताग्रस्त होऊ लागता. राग ही देखील एक 
नकारात्मक भावना आहे ज्यामुळे आपल्या आरोग्यावर आणि 
मानसिकतेवर सर्वात मोठा प्रभाव असल्याचे दिसून येते. विशेषत: 
रागावर सहजपणे नियंत्रण न मिळवू शकणाऱ्या व्यक्तीच्या बाबतीत 
ते प्रकर्षाने जाणवते. प्रमाणापेक्षा जास्त विचार करण्याच्या नियमित 
पद्धतींमुळे चिंता, चिडचिड, पॅनीक अटॅक तसेच कमी भूक, झोपेची 
अनियमित पद्धत, उच्च रक्तदाब आणि बरेच काही होऊ शकते. 
जेव्हा स्वतःला समजूतदार ठेवायचे असते तेव्हा भावना महत्त्वपूर्ण 
भूमिका बजावतात.  

न्यूनगंडातून निर्माण 
होते नकारात्मकता

संस्कृती म्हणजे जर चांगला विचार, आचार, नियम आहे.
तरीसुद्धा मानवाने या गोष्टीचा किती स्वार्थी उपयोग करून 
घेतला. म्हणजे दुरुपयोग. स्वतः ला श्रेष्ठ समजण्यासाठी 
समोरच्याला कनिष्ठ समजायचे. पूर्वी पासून अशा अनिष्ट 
प्रथा चालत आलेल्या आहे. शिकलेले अन् न शिकलेले 
दोन्ही ही व्यक्ती स्वार्थी जीवन जगतात. किती तरी गोष्टी 
संस्कृती या नावाखाली बदनाम करतात. काय संस्कृती पहा, 
काही मंदिरात फक्त पुरुषांना परवानगी. अन् ज्या महिलांचा 
पती जीवंत आहे तिला सौभाग्यवतीचा दर्जा व जिचा पती 
गेला ती विधवा. तिला कोणताही अलंकार घालण्याचा 
अधिकार नाही. कारण काय तर ती सुंदर दिसायला नको.
तिचे मन प्रसन्न रहायला नको. का ती विद्रूप दिसावी म्हणून 
पूर्वी तर केसच कापून टाकले(केशवपन) जायचे. अजून 
मराठी, हिंदी पिक्चरमध्ये जिचा पती गेला तिला पांढऱ्या 
किंवा काळ्या वस्त्रात दाखवले जाते किंवा तिला कोणताच 
अलंकार घातलेला दाखवत नाही किंवा तिला कुंक/ू टिकली 

लावून देत नाही किंवा कोणाच्या घरी गेल्यावर तिला ते 
लावणे जाणून बुजून टाळले जाते. एकीकडे तिच्या मुलीच्या, 
मुलांच्या लग्नात तिचा असा अपमान केला जातो. तिच्या 
मुलीला किंवा सुनेला छान सगळ्या कुंकू, टिकली लावतात 
अन् इकडे तिच्या आईला किंवा सासूला त्या विना बसवले 
जाते. इतरांची मिरवणूक निघते. कितपत योग्य...कोणाची 
फसवणूक करतो हे ही आजच्या ही मानवाला समजत नसेल 
तर कीव करावी वाटते आपण स्वतः ला माणूस म्हणून घेतो, 
त्यापेक्षा पशु,पक्षी तरी किती छान त्यांच्यात तर असा भेदाभेद 
चालत नसेल. अजून ही कित्येक शाळांत एक महिला 
शिक्षिका दुसऱ्या महिला शिक्षिकेचा अपमान करते. शाळेत 
असे कार्यक्रम व्हायला नको. जेथे भेदाभेद होतो. असे एका 
शिक्षिकेला कुंकू लावायचे अन् दुसरीला नाही. 
अजून तरी संस्कृती नावाखाली जे आपण एकमेकांचे अपमान 
करतो, कमी दर्जा देतो, कमी लेखतो ते थांबवले पाहिजे.
माझा भारत महान असे आपण प्रत्येकजण म्हणतो, पण 

त्याप्रमाणे वागतो का?? सतत समोरच्यांना कमी लेखण्यात 
आपला वेळ वाया घालवतो. कुंकू लावण्याने मोठेपणा 
मिळतो असे ही नाही. जिचे लग्न ही झाले नाही तिला सगळा 
मान् देतात. लग्नापूर्वी एखादा मुलगा, मुलगी मरण पावली 
तर त्यांना पुरण्यापुर्वी त्यांचे लग्न लावतात. पण, तेच ते 
जिवंत असताना त्यांच्या इच्छेनुसार लग्न केले तर, जिवंत 
असताना त्या कारणासाठी त्यांना मारून ही टाकले जाते. 
मग,याला संस्कृती म्हणायचे का? 
आपली संस्कृती खूप महान आहे, पण स्वार्थी मानवाने 
त्याला विकृत स्वरूप दिले आहे. माता, पिता, गुरू, निसर्ग 
यांचा आदर करतो त्याचप्रमाणे त्यांच्या प्रती कृतज्ञता ही 
व्यक्त करतो. त्यासाठी वेगवेगळे सण, समारंभ साजरे करतो.
पण, असे समारंभ साजरे करत असताना इतरांचा अपमान 
करणार नाही याची काळजी प्रत्येकाने घ्यावी. आपल्या 
संस्कृतीचा अभिमान असायलाच हवा. नव्हे तो असलाच 
पाहिजे.

संस्कृ ती

 

विश्वास देशपांडे 
संपर्क  क्र. 9403749932

उगवतीचे रंगउगवतीचे रंग आधुनिक केसरी 

शिवाय वेळोवेळी त्यावर हात फिरवून तो अपेक्षित 
तेवढा गुळगुळीत झाला आहे ना याची ते खात्री 
करून घेत. या वेळी तात्यांना असं असं करा म्हणून 
सांगणारं कोणी नव्हतं.
सोमनाथ मिस्त्री किंवा मी त्यांच्या मागे त्यासाठी 
उभे नव्हतो. त्यांनी आपल्या कामाशी थोडी तडजोड 
केली असती तरी त्यांना कोणी काही म्हटलं नसतं. 
या प्रसंगी मला परमेश्वराची मूर्ती मोठ्या एकाग्रतेने 
घडवणाऱ्या कारागिराची गोष्ट नकळत आठवून 
गेली. तो कारागीर देवाची मूर्ती घडवताना स्वतःच्या 
समाधानासाठी काम करीत होता. 
मी एकदा त्यांना म्हटलं, ‘ तात्या, तुम्ही खूप 

मेहनत घेत आहात, अतिशय मन लावून काम करत 
आहात. एवढं कोणी करत नाही. ‘ तात्या हसायचे. 
ते म्हणायचे, ‘ सर, आपण चांगलंच काम करायला 
हवं. घरमालक आपल्या भरवश्यावर असतो. मी 
काम चांगलं नाही केलं तर आज कदाचित तो काही 
म्हणणार नाही. पण पुढे जेव्हा त्याच्या हे लक्षात 
येईल तेव्हा तो आयुष्यभर माझ्या नावाने शिव्या 
देईल. दुसरी गोष्ट म्हणजे मी माझे काम कसे 
तरी केले तर माझ्या मनालाच समाधान वाटणार 
नाही. म्हणून काम चांगलेच करायला हवे. ‘ हे 
सगळे तात्या त्यांच्या बोलीभाषेत सांगत होते पण 

त्यातील चांगले विचार, नीतिमूल्यं शिकलेल्यानी 
देखील धडा घ्यावा अशी होती. तात्या फारसे शाळेत 
गेले नव्हते. लेखन, वाचन त्यांना फारसे येत नव्हते 
पण आयुष्याच्या बिन भिंतींच्या शाळेत ते जे शिकले 
होते ते भल्या भल्या शिकलेल्यांच्या डोळ्यात अंजन 
घालणारे होते.
आपले काम संपत आल्यावर याच तात्यांनी बरेच 
परिश्रम घेऊन उरलेल्या ग्रॅनाइटपासून एक सुंदर 
पोळपाट तयार केला. ते तो तयार करत असताना 
मी त्यांना विचारले, ‘ तात्या, तुम्ही हे काय करीत 
आहात ? ‘ तात्या नेहमीप्रमाणेच हसतमुखाने 

उद्गारले, ‘ सर, मी ताईंना देण्यासाठी एक गिफ्ट 
करतो आहे. ‘ जाताना तात्यांनी तो सुबक पोळपाट 
माझ्या सौ ना भेट दिला. तात्यांचे कपडे स्वच्छ, 
शुभ्र असले तरी इस्त्री केलेले नव्हते. त्यावर 
काही सुरकुत्या पडल्या होत्या. पण तात्यांचं मन 
मात्र तसंच स्वच्छ, नितळ, पारदर्शक होतं. त्यात 
कोणतीही अढी किंवा सुरकुती नव्हती. त्यांच्या 
मनाची हीच प्रसन्नता, पारदर्शकता त्यांच्या 
चेहऱ्यावर झळकत होती. सोमनाथ मिस्त्री कधी 
कधी माझ्याकडे काम करीत असे तर कधी 
हाताखालच्या लोकांना सूचना देऊन तो दुसऱ्या 
कामाला जाई. सकाळी येताना तो तात्यांना 
आपल्यासोबत गाडीवर घेऊन येत असे आणि 
संध्याकाळी जाताना सोबत घेऊन जाई.  (क्रमश:)

तात्या आणि सोमनाथ ... तात्या आणि सोमनाथ ... 

आधुनिक केसरी 

संस्कृ ती देई जीवनास अन् विचारांना आकार. ती जप ेमाणुसकी व आपलुकीचा अनमोल ठेवा. प्रत्येकाजवळ असावा असा अनमोल हिरा. ”संस्कृ ती” या 
शब्दाचा अर्थ  चांगले करणे,  म्हणजे एखाद्याचे भले करणे असा होतो.हा संस्कृ त शब्द आह.े संस्कृ ती हा संस्कार आह,े जो एका पिढीकडून दसुऱ्या पिढीला 
दिला जात असतो, उत्तम आचार, विचार, विहार असतो. निसर्ग चक्र ह ेअविरत चालले पाहिजे हा त्या मागचा स्पष्ट,निर्मळ,प्रामाणिक हते ूअसतो.

सौ. प्रतिमा अरुण काळे
संपर्क  क्र. 9405042938

आधुनिक केसरी 

जन्माचा निवारा
कोणत्याच गावी | मिळेना विसावा ||  

थकलो मी देवा | संसारी या ||१||
दुरावले सारे | मला न कळाले || 
हातचे पळाले | हसोनिया ||२||

संचिताचे भोग | वंचिताचे जीणे || 
एकटे सोसने | भोग सारे ||३||

पाऊली खेळते | श्वासाची मंजिरी || 
जीव हा पंढरी | भासे मज ||४||

पुण्य फळा आले |  शीण सारा गेला || 
आता न उरला | किंतु मनी ||५||

मिळाला मिळाला | आता मज थारा || 
जन्माचा निवारा | तुझ्या पायी ||६||

आधुनिक केसरी न्यूज  

गोंदिया : मुख्यमंत्री एकनाथ शिंदे यांनी हिंदुत्वासाठी मंत्रिपद 
सोडून उठाव केला. त्यांच्या पक्षासोबत भारतीय जनता 
पार्टीची युती असून भाजपा शिंदे यांच्या पाठीशी ताकदीने 
उभा आहे. काँग्रेस प्रदेशाध्यक्ष नाना पटोले यांनी त्यांची 
काळजी करण्यापेक्षा मशालीची आणि पंजाची चिंता करावी, 
असा टोला भाजपा प्रदेशाध्यक्ष चंद्रेशखर बावनकुळे यांनी 
बुधवारी लगावला. ते गोंदिया येथे पत्रकार परिषदेत बोलत 
होते. यावेळी खासदार सुनील मेंढे, खासदार अशोक नेते, 
आमदार परिणय फूके, भाजपा गोंदिया जिल्हाध्यक्ष केशवराव 
मानकर, आमदार विजय रहांगडाले, माजी आमदार 
गोपल अग्रवाल आणि संजय पुराम उपस्थित होते. नाना 
पटोले यांनी बाळासाहेबांची शिवसेना पक्षाला मिळालेल्या 
चिन्हावरून टिप्पणी करताना भाजपाची तलवार चालविणे 
हेच शिंदे गटाचे चिन्ह अशी टीका केली आहे. त्याबद्दल एका 
पत्रकाराने प्रतिक्रिया विचारली असता मा. प्रदेशाध्यक्षांनी 
वरील मत व्यक्त केले. चंद्रशेखर बावनकुळे म्हणाले की, 
आमची मुख्यमंत्री एकनाथ शिंदे यांच्या नेतृत्वाखालील 
बाळासाहेबांची शिवसेना या पक्षासोबत युती आहे. आमच्या 
उमेदवाराच्या विजयासाठी जेवढी ताकद लाऊ त्यापेक्षा 
अधिक ताकदीने युतीतील पक्षाच्या उमेदवारासाठी काम 

करू. मुख्यमंत्री एकनाथ शिंदे व आम्ही एक आहोत. नाना 
पटोले यांनी आमची काळजी करू नये. तुम्ही मशालीची, 
पंजाची आणि घडाळ्याची चिंता करा. कमळ आणि ढाल 
– तलवार हे दोन्ही मिळून तुम्हाला अशी जागा दाखवू 
की २०२४ च्या निवडणुकीत महाविकास आघाडीला 
लढण्यासाठी उमेदवारही मिळणार नाहीत. ते म्हणाले की, 
आम्ही लोकशाहीवादी कार्यकर्ते आहोत. लोकशाहीच्या 
चौकटीत संसदीय शब्दांचा वापर करून केलेली टीका सहन 
करतो. मुख्यमंत्र्यांच्या विरोधात थोडी जरी टीका केली तरी 
त्या व्यक्तीला तुरुंगात पाठविण्याची आमची संस्कृती नाही. 

पण आमच्या सहनशक्तीला मर्यादा आहे. चौकट ओलांडून 
कोणी टीका टिप्पणी केली तर आम्ही सहन करणार नाही. 
त्यांनी सांगितले की, पंतप्रधान नरेंद्र मोदी यांचे नेतृत्व जगाने 
मान्य केले आहे. त्यांना देशातील जनतेने दोनवेळा लोकसभा 
निवडणुकीत बहुमत दिले आहे. त्यांच्याबद्दल जनतेत आदर 
आहे. नाना पटोले यांनी आपली पातळी ओळखून बोलावे. 
मानसिक संतुलन ढळल्याप्रमाणे नाना पटोले हे दररोज 
मोदी यांच्याविरोधात बोलतात. पटोले यांनी त्यांचे वर्तन 
सुधारले पाहिजे. आगामी निवडणुकीत भाजपा त्यांना त्यांच्या 
मतदारसंघात पराभूत करेल.

आधुनिक केसरी न्यूज  

औरंगाबाद : मी पत्रकारिता क्षेत्रात पूर्वी कार्यरत 
होतो. त्यामुळे मला पत्रकारांचे प्रश्न माहित आहेत. 
महाराष्ट्र राज्य मराठी पत्रकार संघाचे प्रदेशाध्यक्ष 
वसंत मुंडे यांचा आणि माझा खूप वर्षापासूनचा 
परिचय आहे. तेही मला सतत पत्रकारांचे प्रश्न, 
पत्रकारांच्या समस्या सांगत असतात. आता आपले 
सरकार असल्यामुळे मी पत्रकारांचे प्रश्न प्राधान्य 
देऊन सोडवीन, असे आश्वासन आमदार श्रीकांत 
भारतीय यांनी दिले. विधान परिषदेचे नवनिर्वाचित 
आमदार श्रीकांत भारतीय प्रथमच औरंगाबादेत आले 

असता महाराष्ट्र राज्य मराठी पत्रकार संघाच्या वतीने 
त्यांच्या सत्कार सोहळ्याचे आयोजन करण्यात आले 
होते.महाराष्ट्र राज्य मराठी पत्रकार संघाचे प्रदेशाध्यक्ष 
वसंत मुंडे यांच्या हस्ते  निर्वाचित आमदार श्रीकांत 
भारतीय यांचा सत्कार करण्यात आला.यावेळे वसंत 
मुंडे यांनी पत्रकारांच्या समस्या मांडल्या. आपण 
प्रत्यक्ष केल्यामुळे आपल्याला पत्रकारांच्या समस्या 
माहीत आहेत. पण कोरोनानंतर त्यात मोठी वाढ 
झाली आहे.मुद्रित माध्यमांची अवस्था बिकट झाली 
आहे.हजारो पत्रकार बेरोजगार झाले आहेत. आता 
तुमच्या रूपाने आपला माणूस सरकारमध्ये सहभागी 
झाल्यामुळे आमच्या आपेक्ष वाढल्या आहेत,असे 

साकडेच वसंत मुंडे यांनी आमदार श्रीकांत भारतीय 
यांना घातले. श्रीकांत भारतीय यांनी वसंत मुंडे 
यांच्या सर्व मागण्यांचे सकारात्मक घेत पुढे सांगितले 
की, पत्रकारांचे प्रश्न आणि समस्या सोडवण्यासाठी 
विधिमंडळातची वाट बघण्याची गरज नाही. दैनंदिन 
कामकाजामध्ये पत्रकारांचे प्रश्न मांडून ते सोडून 
घेऊ.शासनाच्या अनेक योजनांमध्ये पत्रकारांचा 
सहभाग कसा होईल, याची मी दखल घेऊन त्यांचे 
प्रश्न नक्की सोडवेल असेही पुढे त्यांनी सांगितले. 
आमदार श्रीकांत भारतीय यांची ‘तर्पण’ ही  अखिल 
भारतीय स्तरावर कार्यरत असणारी  संस्था आहे.  
तर्पण या संस्थेविषयी बोलताना ते म्हणाले की, 

आमची संस्था अठरा वर्षावरील अनाथ मुलांच्यासाठी 
सतत कार्यरत असते.  संस्थेच्या माध्यमातून 
आतापर्यंत 168 अनाथ मुलांचे शिक्षणाचे,नोकरीचे 
प्रश्न  सोडवलेले आहेत. अखिल भारतीय स्तरावर 
अशा प्रकारची 18 वर्षावरील मुलांचे प्रश्न सोडवणारी 
तर्पण ही संस्था एकमेव आहे. स्वबळावर, स्वखर्चावर 
तर्पण ही संस्था आज महाराष्ट्राच्या कानाकोपऱ्यात 
पोहोचलेली आहे. असंख्य लोकांचा हातभार तर्पण 
संस्थेला लागत आहे. आमच्या संस्थेच्या माध्यमातून 
शिक्षण घेऊन बाहेर पडलेला एक मुलगा आज 
अमेरिकेमध्ये जाण्यासाठी सज्ज झालेला आहे. 
मला सांगायला आनंद होतो की, आमच्या संस्थेच्या 

या मुलासाठी आम्ही त्याची अमेरिकेत राहण्याची, 
शिक्षणाची जबाबदारी स्वीकारलेली आहे. 
यावेळी ओमप्रकाश शेटये, राजू शिंदे, समीर 
राजुरकर, शिवाजी दांडगे, मनोज भारस्कर, 
महाराष्ट्र राज्य मराठी पत्रकार संघाचे औरंगाबाद 
जिल्हाध्यक्ष डाॅ. प्रभू गोरे, संघटक विलास शिंगी, 
कोषाध्यक्ष मुकेश मुंदडा, ज्येष्ठ पत्रकार रवी गाडेकर 
प्रसिद्धीप्रमुख संजय व्यापारी, ज्येष्ठ पत्रकार सुधीर 
कोर्टीकर, ज्ञानेश्वर तांबे पाटील, सोमनाथ शिंदे, 
ज्ञानेश्वर बावणे, आरेफ देशमुख, सतिश देशपांडे, 
अिनस रामपुरे, गोरख जैस्वाल आदी पत्रकारांची 
उपस्थिती होती. 

पत्रकारांचे प्रश्न प्राधान्याने सोडविणार !
आ. श्रीकांत भारतीय यांनी दिले महाराष्ट्र राज्य मराठी पत्रकार संघाच्या सत्कार समारंभात आश्वासन 

भाजपा मुख्यमंत्री शिंदे यांच्या पाठीशी 
भक्कम; नाना तुम्ही मशालीची चिंता करा

प्रदेशाध्यक्ष चंद्रशेखर बावनकुळे यांचा टोला

स्वामी रामानंद तीर्थ मराठवाडा विद्यापीठ नांदेड 
अधिसभा सदस्यपदी प्राचार्य डॉ. वसंतराव भोसले

आधुनिक केसरी न्यूज  

परभणी : स्वामी रामानंद तीर्थ मराठवाडा विद्यापीठ नांदेड परिक्षेत्रातील महाविद्यालयाचे प्राचार्य 
मतदार संघातून कै.सौ.कमलताई जामकर महिला महाविद्यालय परभणी चे प्राचार्य डॉ. वसंतराव भोसले 
यांनी विद्यापीठाच्या अधिसभे साठी उमेदवारी अर्ज दाखल केला होता. या निवडणूकीत सर्वाधिक मते 
मिळवत विजयी झाल्याबद्दल नूतन विद्यामंदिर शिक्षण संस्थेचे अध्यक्ष हेमंतराव जामकर यांचे हस्ते 
महाविद्यालयाच्या वतीने सत्कार करण्यात आला.प्रसंगी कै.रावसाहेब जामकर माध्यमिक व उच्च 
माध्यमिक विद्यालयाचे मुख्याध्यापक आर .के. चव्हाण,प्रा.मनिष देशमुख यांची उपस्थिती लाभली. नूतन 
विद्यामंदिर शिक्षण संस्थेचे अध्यक्ष हेमंतराव जामकर, उपाध्यक्ष ॲड किरणराव सुभेदार, कोषाध्यक्ष 
डॉ अभयराव सुभेदार,सचिव विजयराव जामकर,सहसचिव डॉ संजयराव टाकळकर, संचालक 
ॲड.बाळासाहेब जामकर,ॲड.मंगेशराव सुभेदार, संग्रामभैय्या जामकर,सर्व संचालक व सदस्य, उपप्राचार्य 
डॉ संगीता आवचार,प्राध्यापक,कर्मचारी यांनी अभिनंदन करीत शुभेच्छा दिल्या.

आधुनिक केसरी न्यूज  

पिशोर : तालुक्यातील ग्रामीण परिसरात बिबट्याने आपला 
मोर्चा गावाकड़े काढल्याचे चित्र दिसत आहे, बिबट्याची वाढती 
दहशत काही केल्या कमी होताना दिसत नाही . परिसरात गेल्या 
काही दिवसांमध्ये बिबट्याने अनेक पाळीव जनावरांवर हल्ला 
केल्याच्या घटना घडल्या आहेत. परिसरातील माळेगाव ठोकळ 
व भारंबा वाडी येथे जनावरांवर बिबट्याने हल्ला केल्याने ठोकळ 
माळेगाव येथे ( दि . ७ ) शुक्रवार रोजी तर भारंबा वाडी येथील 
शेतकऱ्याच्या गायीवर ( दि . ९ ) रविवार रोजी बिबट्याने हल्ला 
केल्याने गायीचा मृत्यू झाल्याची घटना उघडकीस आली. माळेगाव 
ठोकळ येथील शेतकरी रामहरी दगडू पवार यांनी त्यांच्या शेतात 
बांधलेल्या गाईवर बिबट्याने केलेल्या हल्ल्यात गाय जागेवरच 
गतप्राण झाली . तर भारंबा वाडी येथील शेतकरी नागुराव महादू 
राठोड यांनी शेतातील गोठ्याजवळ बांधलेल्या गायीवर बिबट्याने 
हल्ला केल्याने तिचाही मृत्यू झाला.  या घटनांमुळे परिसरात मोठी 
दहशत निर्माण झाली आहे. यामुळे शेतकरी भयभीत झाले असून 
यावर वनविभागाने उपयायोजना करावी, अशी मागणी माजी पं . 
स . सदस्य नामदेव राठोड, बंजारा संघटनेचे काकासाहेब आडे , 
रामहरी पवार, भिवसन ठोकळ, भावलाल राठोड, रामधन राठोड , 
सुरेश चव्हाण, प्रकाश पवार, सुरेश राठोड यांच्यासह परिसरातील 
शेतकऱ्यांनी केली आहे, या परिसरात बिबट्याचा अति वावर दिसत 
आहे, जंगल सोडून बिबट्याने आपला मोर्चा गावाकडे काढल्या 
आल्याचे चित्र सध्याला पहावयास मिळत आहे,शेतकरी वर्ग एक 
तर उदार उसनवार करून पाळीव जनावर आणून दूधच्या पैशयावर 
आपल्या कुटुंबाचे उपजीविका धकवतात ,मात्र सहज रित्या बांधलेले 
पाळीव जनावर बिबट्याला आयते शिकार उपलब्ध होत असल्याने 
तो दर आठवड्यात पाळीव जनावरावर हल्ला चढवत शेतकरयांचे 
आर्थिक नुकसान करीत आहे,बिबट्याच्या धास्तिने शेतकरी चिंतातुर 
झाले आहे, एखाद्या वेळी जनावर सोडून मानसावर हल्ला केला 
तर याला जिम्मेदार कोन?? असा प्रश्न शेतकरी करीत आहे तसेच 
झालेल्या नुकसानीचा पंचमाना करून त्वरित भरपाई देण्यात यावी व 
बिबट्याचा बंदोस्त करावा अशी मागणी ग्रामस्थ करीत आहे,

बिबट्याने पाडला गाईचा 
फडशा; आठवड्यात 

दुसरी घटना

किराणा दकुानात बिअर

नव्या समुद्रमंथनातील आधुनिक नीलकंठ ! 

आधुनिक केसरी 

जम्मू- काश्मीरमध्ये आता किराणा दकुानांमध्येही 
बिअर विक्री करण्यात येणार आह.े काश्मीरच्या 
प्रशासकीय समितीचे अध्यक्ष लेफ्टनंट गव्हर्नर मनोज 
सिन्हा यांनी सोमवारी याबाबतच्या अर्जाला मान्यता 
दिली आह.े मनोज सिन्हा यांच्या अध्यक्षतखेाली 
झालेल्या प्रशासनाच्या परिषदतील बैठकीत 
निर्णय घेण्यात आला आह.े त्यामुळे, शहरी क्षेत्रात 
बिअर आणि अन्य रेडी टू ड्रिं कची विक्री करण्याची 
परवानगी जनरल स्टोअर्सना देण्यात आली आह.े 
जम्मू-काश्मीर प्रशासनाने मद्य विक्री परवाना आणि 
विक्री निमय १९८४ आणि उत्पादन धोरण, २०२३-२४ 
मध्ये उदारमतवादी तरतदुींचा समावेश करण्यासाठी, 
शहरी भागातील डिपार्टमेंटल स्टोअरमध्ये बिअर 
आणि रेडी-टू-ड्रिं कच्या विक्रीसाठी परवाना JKEL-
2A मंजूर करण्यात आला आह.े मात्र अशा प्रकारच्या 
स्टोअर्ससाठी काही अटी ठेवण्यात आल्या आहते. 
जम्मू आणि श्रीनगरसाठी एखाद्या व्यावसायिक 
संकुलातील १२०० चौरस फूट जागचेा गाळा, वार्षिक 
पाच कोटी उत्पन्न अशा अटी ठेवण्यात आल्या आहते. 
तर, शहरी भागासाठी २ कोटी इतकी अट ठेवण्यात 
आली आह.े तसेच, ज्या स्टोअर्सचे वार्षिक उत्पन्न 
१० कोटींच्या वर असेल. त्या दकुानांना स्वततं्र मद्य 
परवान्यासाठी अर्ज करता येणार आह.े पण अर्ज सादर 
करण्यापूर्वी स्टोअर किमान १२ महिने आधी सुरू 
झालेले असावे. नवीनच सुरू झालेल्या स्टोअर्सना 
मात्र अर्ज करण्यात येणार नाही. तसेच, पटे्रो ल 
पपंावरील डिपार्टमेंटल स्टोअर्सना मात्र परवान्यासाठी 
ग्राह्य धरले जाणार नाहीये. संबंधित डिपार्टमेंटल 
स्टोअरमध्ये धान्य, फ्रोजन फूड, बेकरी, उत्पादने, 
सौंदर्य उत्पादने, गहृपयोगी वस्तू, स्वयंपाक घरातील 
वस्तू, खेळाचे सामान, इलेक्ट्रॉनिक वस्तू, स्टेशनरीचे 
साहित्य इत्यादी सामग्रींपकैी किमान सहा प्रकार 
उपलब्ध असणे बंधनकारक आह.े दरम्यान, नायब 
तहसीलदारांच्या या निर्णयामुळे जम्मू-काश्मीरमधील 
वातावरण तापले आह.े महिलांनी या निर्णयाचा तीव्र 
विरोध केला आह.े

आधुनिक केसरी 

जनतलेा सुडाचं राजकारण मान्य नाही. महाराष्ट् रातील विद्यमान सत्ताधीश या इतिहासापासून बोध घेणार नसतील तर त्यांचं भवितव्य ठरलेलं आह.े राजकारणात डावपचे, कुरघोडी सुरू असत.े त्यात आक्षेप 
घेण्यासारखे काही नाही. मात्र ५०-६० वर्षे महाराष्ट् राच्या राजकारणावर प्रभाव ठेवून असलेल्या एका पक्षाचं नामोनिशाणच मिटवून टाकायचं याला राजकीय क्रौर्य म्हणतात. हा राजकीय अमानूषपणा 
राज्यातील मराठी जनतलेा मान्य नाही. लोकशाही टिकवायची असेल तर विविध राजकीय पक्षांचे अस्तित्व टिकलं पाहिजे. .

आधुनिक केसरी 

आज देशात पनु्हा समस्त हिदंू समाजाने अभिमान बाळगावा असे दर्शन देशाच्या पतंप्रधानांनी सर्व बांधवांना दिले आह.े उज्जैन येथील ज्योतिर्लिंगाच्या 
भव्य कॉरिडॉरचे उदघाटन आणि त्या निमित्ताने मोदीजी यांचे सर्वांनी बघितलेले रूप ह ेविलक्षण प्रेरणादायी आणि आश्वासक आह.े एकीकडे भारत 
जोडो असे नाव देऊन यात्रा करणारे नेत ेमंडळी चर्चमध्ये ब्रदर, पाद्री यांना भेटतात त ेत्या नेत्याला कसा एकमेव आमचा धर्म आणि आमचा देवदूत 
हाच खरा आह ेह ेसांगतात आणि दसुरीकडे शक्ती पीठ ह ेथोतांड आह ेसांगतात तो नेता आणि चेले चपट ेऐकून  घेतात ह ेदृश्य बघत असताना या 
पार्श्वभूमीवर पतंप्रधान मोदी यांचे ह ेदर्शन किती सुखावणारे आह ेह ेज्याला कळत ेत्यालाच कळू शकत.े 

सुडाचं राजकारण जनतेला मान्य नाही... !

इंदिरा गांधी यांनी २५ जून १९७५ रोजी देशात आणीबाणी 
लादली. माध्यमांच्या मुस्कटदाबी बरोबरच नागरिकांच्या मुलभूत 
अधिकारांवरदेखील गदा आणली गेली. मोठया प्रमाणात धरपकड 
केली गेली. इंदिरा गांधी यांची हुकूमशाहीकडे सुरू झालेली ही 
वाटचाल जनतेला मान्य नव्हती. मात्र जनता हतबल होती. ती 
संधीची वाट पहात होती. इंदिरा गांधी यांनी २१ मार्च १९७७ 
रोजी आणीबाणी उठवून लोकसभेच्या निवडणुका जाहीर केल्या. 
या निवडणुकीत जनतेनं आणीबाणी विरोधातला आपला क्रोध 
मतपेटीतून व्यक्त केला. कॉग्रेसचा दारूण पराभव केला. सवत: 
इंदिरा गांधी रायबरेलीतून पराभूत झाल्या. कॉंग्रेसला केवळ 
१५४ जागांवर समाधान मानावे लागले. दुसरीकडे विरोधकांनी 
एकत्र येत स्थापन केलेल्या जनता पक्षाला २९५ जागांसह पूर्ण 
बहुमत मिळाले. “लोकशाहीच्या पुनर्सथापनेसाठी” आम्हाला 
मत द्या हे जनता पार्टीचं अपिल लोकांनी मान्य करीत त्यांना 
कौल दिला. “लोकशाही हवी की हुकूमशाही” या प्रश्नाचं उत्तर 
मतदारांनी लोकशाहीच्या बाजुनं दिलं. जनता पार्टीचं सरकार 
सत्तेवर आलं. मोरारजी देसाई पंतप्रधान झाले. त्यानंतर इंदिरा 
गांधी यांच्या विरोधात सूडचक्र सुरू झाले. आरोप काय, चौकश्या 
काय, चोहोबाजूंनी नाकेबंदी करण्याबरोबरच इंदिरा गांधी यांना 
अटक करण्याचाही प्रयत्न केला गेला. देशातील जनता सुडाचं 
हे राजकारण पहात होती आणि त्यांना ते अजिबात मान्य नव्हतं. 
इंदिरा गांधी यांनी देशावर आणीबाणी लादून लोकशाहीची 
हत्या केली होती. त्याची शिक्षा मतदारांनी त्यांना मतपेटीच्या 
माध्यमातून दिली होती. त्यानंतर आणीबाणीचा अंध:कारमय 
कालखंड जनता विसरली होती. नव्या सरकारकडून त्यांना 

नव्या सूर्योदयाची, देशाच्या विकासाची जनतेला अपेक्षा होती. 
तथापि सत्ताधारी नेते विकासाचं नव्हे तर सूडचक्राचं राजकारण 
सोडायला तयार नव्हते. सूड कसा उगवायचा यावरही पक्षात 
वेगवेगळे प्रवाह होते.  मोरारजी देसाई यांच्या मंत्रिमंडळात देखील 
अब्दुल सत्तार, तानाजी चव्हाण, भुमरे, बांगर यांच्यासारख्या 
महापुरुषांची (?) कमतरता नव्हती. ते दररोज इंदिरा गांधींच्या 
नावानं शिमगा करीत सरकारला अडचणीत आणत होतेच. विविध 
गटांनी एकत्र येत जनता पक्ष स्थापन केला असला तरी ते आपली 
मूळ ओळख विसरायला तयार नव्हते. परिणामतः पक्षांतर्गत 
वादावादीने सरकार खिळखिळे झाले. दोन अडीच वर्षात देशानं 
दोन पंतप्रधान अनुभवले. इंदिरा गांधी यांच्या विरोधातलं सुडाचं 
राजकारण आणि अस्थिर राजकारण यामुळं जनता वैतागली. 
त्यातूनच १९८० च्या निवडणुकांमध्ये मतदारांनी पुन्हा इंदिरा 
गांधी यांना सत्तेवर आणलं. ३५३ जागांचं प्रचंड बहुमत इंदिरा 
गांधी यांना मिळालं. वेगवेगळ्या तुकड्यात विभागलेल्या जनता 
पक्षाला दोन आकडी जागा मिळविताना नाकीदम आला.
वरील सर्व घटनांचा मतितार्थ एवढाच की जनतेला सुडाचं 
राजकारण मान्य नाही. महाराष्ट्रातील विद्यमान सत्ताधीश या 
इतिहासापासून बोध घेणार नसतील तर त्यांचं भवितव्य ठरलेलं 
आहे. राजकारणात डावपेच, कुरघोडी सुरू असते. त्यात 
आक्षेप घेण्यासारखे काही नाही. मात्र ५०-६० वर्षे महाराष्ट्राच्या 
राजकारणावर प्रभाव ठेवून असलेल्या एका पक्षाचं नामोनिशाणच 
मिटवून टाकायचं याला राजकीय क्रौर्य म्हणतात. हा राजकीय 
अमानूषपणा राज्यातील मराठी जनतेला मान्य नाही. लोकशाही 
टिकवायची असेल तर विविध राजकीय पक्षांचे अस्तित्व टिकलं 

पाहिजे. इथं विविध संस्थांवर दबाव आणून आणि पूर्णत: अनैतिक 
मार्गाचा अवलंब करीत एकापाठोपाठ एक राजकीय पक्ष संपवून 
एक पक्ष देशात अप्रत्यक्ष हुकूमशाही लादू पहात असेल तर हे 
राजकारण सूज्ञ मतदार कधीच मान्य करणार नाहीत. खपवून 
देखील घेणार नाहीत. उध्दव ठाकरे यांना एकाकी पाडून त्यांच्या 
विरोधात जे कटकारस्थान सुरू आहे ते कोणालाच मान्य नाही. 
समाज माध्यमांवर याची प्रचिती येत आहे. “महाराष्ट्रात जे सुरूय 
ते योग्य आहे” असं मत व्यक्त करणारी  प्रतिक्रिया कुठे दिसत 
नाही. उलट वर्षानुवर्षे जी मंडळी शिवसेना आणि ठाकरे कुटुंबाला 
विरोध करीत होती ते सर्व विचारवंत, कार्यकर्ते आज उघडपणे 
उध्दव ठाकरे यांची बाजू घेताना दिसत आहेत. त्यांना उध्दव 
ठाकरेेंशी काही देणं घेणं नाही. पण जे सुरू आहे ते अनैतिक, 

लोकशाही विरोधी असल्याने त्यांची सहानुभूती उध्दव ठाकरे 
यांच्या बाजुनं आहे. देशात ज्या पद्धतीचं भितीचं, दडपशाहीचं, 
वातावरण आहे ते बघता हा कालखंड आणीबाणीची आठवण 
करून देणारा आहे असं बहुतेकांना वाटतं. शिवसेनेचं चिन्हं 
घालवलं, नाव हिसकावून घेतलं, जी नावं आणि पर्यायी चिन्हं 
दिली, तशीच दुसऱ्या बाजूनं दिली गेली. हे सारं काय आहे..? 
न्यायालयात मुळवाद प्रलंबित असताना निवडणूक आयोग 
चिन्हं, नाव गोठवतो हे कोणाला खूष करण्यासाठी..? निवडणूक 
आयोगानं आपली विश्वासार्हता गमविली आहे. त्यामुळं घेतलेल्या 
निर्णयावर निवडणूक आयोग बोलत नाही. देवेंद्र फडणवीस मात्र 
निवडणूक आयोगाचे प्रवक्ते असल्यासारखे निवडणूक आयोगाचा 
निर्णय कसा योग्य आहे याचे खुलासे करीत आहेत. हे सारंच गुढ, 
अनाकलनीय आणि मती गुंग करणार आहे. 
इंदिरा गांधी यांना दोन अडीच वर्षे कट-कारस्थानांना, 
कपटनीतीला तोंड द्यावं लागलं. उध्दव ठाकरे यांना तेवढा 
काळ वाट पहावी लागणार नाही हे नक्की. अब्दुल सत्तार यांनी 
वर्षावर मुखयमंत्रयासमोर घातलेला गोंधळ ही सुरूवात आहे 
असं समजायला हरकत नाही. महापालिका निवडणुकीपर्यंत 
हे वाद रस्त्यावर येतील आणि निवडणुकीनंतर जेव्हा भाजपची 
गरज संपेल तेव्हा शिंदे गटातील बहुतेकजण राजकीयदृष्टय़ा 
रस्त्यावर येतील. जेव्हा केव्हा विधानसभेच्या आणि लोकसभेच्या 
निवडणुका होतील तेव्हा खोकेधारी एकही आमदार, खासदार 
पुन्हा विधानसभेचं किंवा लोकसभेचं तोंड पाहू शकणार नाही हे 
नक्की.

(फेसब्ूक पेजवरून साभार)

लुटीयन्स, पुरोगामी, डावे यांच्या वैचारिक 
सांस्कृतिक दहशतवादातून, ब्रिटिशांच्या 
मानसिक गुलामगिरीतून देशाला आणि 
देशातील जनमानसाला मुक्त करण्यासाठी 
मोदीजी करत असलेले हे काम अभूतपूर्व 
आहे. त्यांचे हे रूप बघून अस्वस्थ होणारे 
अनेक आहेत उद्या अत्यन्त प्रछन्न भाषेत, 
अर्वाच्य पद्धत्तीने त्यांना शिवीगाळ करणारे 
आपल्याला दिसणार आहेत. कारण या 
त्यांच्याविरोधात उभ्या राहिलेल्या झुंडीत 
अनेक हिरण्यकशपू भक्त प्रल्हादाला 
विचारावे तसे देवाच्या अस्तित्वा बद्दल 
प्रश्नचिन्ह उपस्थित करत आहे. म्हणूनच 
या आधुनिक नरसिंहाने जन्म घेतला आहे. 
मोदीजी यांच्यामध्ये धार्मिक स्थळी 
वावरताना एक सहज भाव आणि एक 
नैसर्गिक भक्तिभाव आणि आध्यात्मिक 
बैठकीचा प्रभाव जाणवतो. ज्यांच्या 
हे आकलनाच्या पलीकडे आहे किंवा 
धर्मनिरपेक्षेतचे भूत ज्यांच्यावर स्वार आहे 
अथवा वोट बँक राजनीतीने त्यांची बुद्धी 
कुंठित झाली आहे ते यावर टीका करत 
राहणार आहेत. 
आमच्याकडे धर्मनिरपेक्षता आणि सर्वधर्म 
समभाव म्हणजे सार्वजनिकरीत्या दुसऱ्या 
धर्मश्रद्धाचे उदात्तीकरण करणे, आपल्या 
श्रद्धा अंधश्रद्धा ठरवणे आणि फक्त 
आपल्या श्रद्धा वैयक्तिक गुपचूप व्यक्त 
करणे असा व्यवहार ठरवला गेला होता. 
परिणामस्वरूप संपूर्ण समाजात एक 
न्यूनगंडाची लाट आपल्या परंपरा आणि 
संस्कृती बद्दल निर्माण झाली होती. आमची 
देवस्थळे, धर्मस्थळे हे दुर्लक्षित झाले 
होते. विदेशी आक्रमकांच्या पाऊलखुणा 
तशाच होत्या आणि देश स्वतंत्र होऊन ही 
धर्मस्थळे मोकळा श्वास घेत नव्हते. याची 
अनंत उदाहरणे आहेत. 

छत्रपती शिवाजी महाराज हे शिवभक्त 
आणि भवानी मातेचे उपासक ! महाराज 
तीर्थस्थळ जीर्णोद्धार आपला जीवन 
संकल्प मानत होते. स्वतः मालोजीराजे 
यांनी घृष्णेश्वरचा जीर्णोद्धार केला. 

निजामशाहीत शहाजी राजे यांनी नगर 
शहरात अमृतेश्वर मंदिराची स्थापना 
केली आणि स्वतः महाराजांनी श्रीशैलम 
येथे शिव ज्योतिर्लिंगाचा जीर्णोद्धार केला. 
काशीचा विश्वनाथ मुक्त करण्याची 
आकांक्षा त्यांच्या स्वराज्याच्या कल्पनेत 
निश्चितच होती. 
याच प्रेरणेने सरदार वल्लभभाई यांनी 
सोमनाथाच्या जीर्णोद्धार करण्याचे ठरवले 
होते दुर्दैवाने पूर्ण होई पर्यंत त्यांचे दूखःद 
निधन झाले होते. कार्य पूर्णत्वाला 
गेल्यावर त्या वेळी राष्ट्रपती असलेल्या 
राजेंद्रप्रसाद बाबू यानी तत्कालीन 
पंतप्रधानांचा विरोध झुगारून त्याचे 

उदघाटन केले. अर्थात त्याची किंमत 
त्यांना मोजावी लागली हा इतिहास आहे. 
आम्ही सातत्याने सत्तेच्या आसपास 
असणाऱ्या आमच्याच नेत्यांना चादरी 
टाकताना, पाणी पिताना बघत आलो 

होतो. आत्मविस्मृतीचा दंश जवळजवळ 
६६ वर्षे स्वातंत्र्य मिळल्यावरही परिणाम 
कमी करत नव्हता. पण २०१३ साली 
झालेल्या बदलाने आत्मविस्मृतीच्या दंशाचे 
विष या समाजपुरुषाच्या शरीरातून बाहेर 
काढायला सुरुवात केली आणि समाज 
पुरुष आत्मभान समजायला लागला. जणू 
नव्या समुद्रमंथनातील हे आत्मविस्मृतीचा 
विषाचा घोट पिण्यास नरेंद्र मोदी नावाचा 
एक नीलकंठ सिद्ध झाला. 
पंतप्रधान मोदीजी नेपाळमध्ये जातात 
आणि पशुपतीनाथ पूजन करतात, 
वाराणसीचा जीर्णोद्धार करतात, 
केदारनाथला जाऊन साधना करतात 

आणि हे करताना त्यांचे पंतप्रधानपद 
कुठेही आडवे येत नाही. कुठेही 
राजकीय  नुकसानीची भीती त्यांना वाटत 
नाही कारण हे सगळे करताना ते एका 
साधकाच्या श्रद्धेने आणि भक्तीने ते करत 
असतात. 
विश्व निर्मिती ब्रह्मदेवाने केली असे 
म्हणतात पण त्या आधी शंकर भगवान 
विराजमान होते. आपल्या तृतीय नेत्राने 
संतप्त झाल्यावर संपूर्ण पृथ्वी हलवून 
सोडणारे शंकर भगवान ! ओंकार रूपाने 
लिपी निर्माण करणारे शंकर भगवान ! 
तांडव नृत्याने नटराज म्हणून प्रगट होणारे 
शंकर भगवान ! गंगा मातेला आपल्या 
जटांच्या मध्ये धारण करणारे शंकर 
भगवान! 
अशा या शंकर भगवान यांच्या 
जिर्णोद्धाराने एकाहून एक ज्योतिर्लिंगे मुक्त 
श्वास घेत आहेत आणि त्यांचा सच्चा 
उपासक अशा वेळी देशाचा पंतप्रधान आहे 
हे ईश्वरी संकेत आहेत. भारत मातेच्या 
ललाट रेषा विस्तीर्ण होत आहेत आणि 
जणू या कार्यासाठी भारतमाता तिच्या या 
सच्या उपासकाला भरभरून आशीर्वाद देत 
आहे. संपूर्ण समाज यामुळे आनंदित आहे. 
उत्साहित आहे आणि प्रेरित आहे !  
आता एकच मागणे त्या शंकर भगवंताला 
! बाबारे छत्रपतींच्या जाण्याने देशाला 
अनेक शतके खूप भोगावे लागले आणि 
त्यामुळे त्यांचे जे कार्य अपूर्ण राहिले ते 
कार्य पूर्ण करण्यासाठी तुझ्या या नरेंद्राला 
उदंड आयुष्य आणि प्रचंड शक्ती दे! 
उत्कट भक्ती आणि प्रगाढ श्रद्धा त्याची 
आहेच आणि जनता जनार्दन पण आपले 
आशीर्वाद घेऊन त्यांच्या पाठीमागे भक्कम 
उभी आहे ! फक्त हे महाकाल तू तुझा 
हिमालय त्याच्या पाठीमागे उभा कर ! 

रवींद्र मुळे 
संपर्क  क्र  :  942222 1570

एस.एम देशमुख

आधुनिक केसरी 

डेबू साजरा १४-१५ सालचा तरनाबांड झाल्यानं, चंन्दरभानजीनं त्याची ढोरराखनी बन करून, “डेबू त ूआता वावरात औताले जात जाय. “ अस सांगल.  कास्तकाराच्या लेकराच्या  हातात औत येनं अन्  
शिरीमंताच्या - पांढयपशेाच पोरग ंमॅटरीक होनं सारखचं म्हतलं तरी चालनं. पन् फरक हाय की शीरीमंताचा पोरगा मॅटरीक होवूनं कमावता होतचें अस नाह्यी, पन् कास्तकाराचं पोट्ट औताले  भिळ्ळ का 
तव्हापासूनं  त्याची कमालनी चालू होत.े  आंगावर येयनं थे काम चोख अन् हुकमीनं कराची लकब डेबूच्या कर्मयोगी वृत्तीत लानपनापासूनचं दिसूनं येत.े 

डेबू ढोरकीचा नांगऱ्या बनला 

राज्यात आणी देशात बरीच राजकीय समीकरणे घडली, अद्याप 
घडत आहेत, पुढेही ती घडत राहतील, आपण सर्वजण बघत 
आहात, जाणून आहात, कधी कोणाविषयी सहानुभूती तर 
कधी इतर विचार जे राजकीय दृष्टिकोनातून तयार होतात ते 
आत्तापर्यंत सर्वांचे झाले असतील किंबहुना अजूनही होणार 
असतीलच.कारण. हे सर्व आत्ता आपल्या हमखास डोळ्यापूढे, 
टीव्हीमध्ये, हातातल्या मोबाईलमध्ये वर्तमानपत्राच्या पहिल्या 
पानावर पाहायला मिळतात. भलेही आपलाला त्यात रस 
असो नसो त्या सर्व गोष्टी आपल्यापर्यंत कोणत्या ना कोणत्या 
माध्यमातून पोहोचतात. या सर्व गोष्टींशी आपण ज्ञात आहोत. 
मात्र या आभासी जगातून किंवा आपल्या सभोवतालच्या 
होणाऱ्या आपण अनुभवणाऱ्या पांढरपेशा, सुशिक्षित, 
चारचौघांच्या समाजाच्या पलीकडे या देशात आणि राज्यात 
अजूनही बराच मोठा समाज राहतो. त्यांच्या या सर्व सुख 
सोयीच्या कोसो दूर  “अज्ञातवासात” जगण्याचं वास्तव हलवून 
टाकणारं आहे. लोकशाही, सरकार, सत्ता, मंत्रिपद, राज्यकर्ता, 
कार्यकर्ता, नेता, लाखोंचे पॅकेज, कोटींची आश्वासने, कित्येक 
पदरी रस्ते आणी त्यावर धावणारा लोकशाहीचा ताफा, अजूनही 
पोहोचला नाहीये या समाजाच्या पडक्या, मळक्या आणी 
गळक्या कोपीवर. 
फार फार तर ताफ्याच्या धुळीने माखले या समाजाच्या 

रस्त्यावर, तळ्यावर मांडलेल्या मुठीत जीव घेऊन मांडलेल्या 
विना  आश्रयाच्या अदृश्य भिंती.
“कहार” समाज अस या संघर्षाची तमा न बाळगता आयुष्याची 
सतत भ्रमंती करण्याऱ्या समाजाचं नाव. कठोर मेहनत हेच 
या समाजाच मुख्य भांडवल आणि या वरच परिवाराचा  
उदरनिर्वाह.
देश चंद्रावर जाण्याच्या सुंदर कल्पना करतोय, विज्ञान दररोज 
काही ना काही शोध लावतोय, देश 75 वा स्वतंत्रदिन साजरा 
करतोय मात्र शासनाच्या योजनांच्या आंबलबजावणी तर दूरच 
कोणत्याच जाहिरातीसुद्धा यांच्या कोप्यापर्यंत पोहोचू शकल्या 
नाही. तर  काय म्हणून चंद्राची स्वप्ने बघावी या समाजाने? 
खूप खूप तर घरकुल योजनेचे सुंदर आणी मोठ्या अक्षरात 
लिहिलेला बॅनर त्यांच संरक्षण करत उन, वारा अन् पावसापासून 
मात्र प्रत्यक्षात याचा लाभ यांच्यापासुन कोसो दूर आहे. 
अत्यल्प प्रमाणात शिक्षण, पिढीजात परंपरेच्या छायेखाली 
धुमसत असताना कधी  मुख्य प्रवाहापासून मैलो दूर हा समाज 
फेकला गेलाय याची जाणीव  आजसुद्धा  राजकीय पुढऱ्यांना 
झालेली नाही, हे पुरोगामी महाराष्ट्रातील शासकीय यंत्रणेच्या 
डोळ्यात अंजन घालणारं वास्तव आहे.
रूढी, परंपरा आणि अंधश्रद्धेच्या जोखडात अडकून पडलेला 
आहे. सोबत शासन यंत्रणेचं ‘भूत’ या समाजाच्या मानगुटीवर 

बसलेलं आहे. त्यामुळे समाजातील असंख्य कुटुंबांना  हलाखीचं 
जीवन जगावं लागतं. हे सुद्धा तेवढच सत्य आहे.
हे अकल्पित आणी अज्ञात  वास्तव केवळ कहार समाजाच्या  
सोबतच आहे असं नाही. तर जाती-धर्माच्या शेवटच्या 
टप्प्यापर्यंत हे वास्तव आहे. मात्र, याहीपेक्षा ज्या अनेक दुर्लक्षित 
जाती-जमाती या देशांमध्ये विकासापासून दुर्लक्षित राहिलेल्या 
आहेत, त्यापैकी प्राधान्याने नोंद घेण्यासारखा असा हा समुदाय 
आहे तो म्हणजे कहार समाज, मात्र बहुसंख्य शासकीय 
निमशासकीय कार्यालया मध्ये अजून या समाजाच अस्तित्वच 
कुठे जाणवत नाही, याचीची कायम खंत आणी मागासलेपणाचे 
अस्थिर वादळ डोक्यात घोंगावत राहत. अति भयानक अशा 
जंगलाच्या परिसरात, तलावाच्या काठावर, अडी अडचणींच्या  
उशाशी वस्तीकरणाऱ्या ठिकाणी वास्तव्य करणारा हा  समाज 
आपल्या राहण्याचा मुक्तपणे संचार करत आलेला आहे.
अमानुष्य अन्याय आणि राक्षसी छळ पचवून ‘माणूस’ म्हणून 
जगण्यासाठी केलेल्या कहार समाजाच्या उद्ध्वस्त जगण्याचा हा 
वर्षानुवर्षे चालत असलेला संघर्ष आहे. आजही या समुदायावर  
होणारा अमानुष्य धनिक आणि अर्थीक संपन्न अश्या 
लोकांकडून होणाऱ्या अत्याचाराच्या घटना रासरोज घडतात 
मात्र दाद मागावी कुठे? अशिक्षित आणी असंघटितपणाचा 
कोंढवाडा या समाजाला आतून पोखरत असतानाच  शासकीय 

नाकारतेपणामुळे तयार झालेला हा पिजरा कायम यांचा आवाज 
दाबत आलाय.
पिढ्यान पिढ्या पासून आपल्या कुटुंबाला मिळत नसणाऱ्या 
सेवा-सुविधा,या बाबतची कोणत्याही प्रकारे हरकती आक्षेप न 
घेता, आपल्या कामावरती व कष्टा वरती आपला दृढ विश्वास 
ठेवून, कहार समाजाचे बांधव गेल्या अनादिकाळापासून, 
आपल्या पिढ्यानपिढ्याचा उदरनिर्वाह  करत आहेत.
असा दारून इतिहास आणी वास्तव, सर्वसामान्य व्यक्तीला  
हादरून सोडेल. अत्यंत, ज्या कष्टाला मर्यादा नाही अश्या  
स्तराचे असुरक्षित आणि अस्थिर जीवन जगणाऱ्या कहार  
समाजातील लोकांना काय हलापेष्टा सहन कराव्या लागतात.
सर्वसामान्य माणसांच्या वाट्याला अशा प्रकारचे जीवन कधीच  
आले नसल्यामुळे हे वाचत असतांना आपले डोकं अनेक वेळा 
सुन्न होईल, तरीही या “अज्ञातवासात” राहणाऱ्या या समाजाने 
शाशनाला दिलेली आर्त हाक म्हणजे लोकशाहीला आपला ताफा 
वळवून या कोप्यांकडे येण्याचं केविलवान निमंत्रणच दिलय 
जणू...! 
हिनवून आम्हाला ताफा तुझा जाई, 
फुफाटा तुझ्या माजाचा अंगावर ग येई... 
न्याय,विकास  कसला तो मिळू दे मलाही 
कहारांच्या खोपीवर ये ग लोकशाही..! 

 वावराचा नांगर हाती येताच, वावराच्या सा-याचं बारीकसारीक 
गोश्टी शिकूनं घेतल्या.  औताच्या बयलायची कायजी, निगा  
कशी ठेवावं थ्याले लानपनापासूनचं कदर.  सोताले वक्तावर 
भाकरं भेटो ना भेटो, पन्  बयलाचा चारापानी, वैरण, खुराक, 
गोठ्याची सफाई झाडलोट, बैलायले खरारा, नदीत नेवूनं 
आंघोय, गोनपाटाच्या रकट्यानं आंग पुसनं यवळी कामं डेबू 
मन लावूनसन्या करे. 
खांद्यावर आसूळ अन्  नांगर घेवूनं डेबू भजनं गात गुनगुनत 
आपले बैल घेवूनसन्या वावराकळे घेवूनं जाये.  दापुरे गावच्या 
बाया-मानसं नजर  लावूनं कवतीकानं थ्या बैलाकळे पा चे.  
शेतकामाले  डेबू लागल्या पासूनं वावराची साजरीचं सुधारना 
झाली, पीकात वाहाळ झाली.  हरेक काम जातीनं ध्यान देवूनं 
पाह्यल्यानं लांगीवरली माती पासूनं त पिकाच्या राखनी लोग 
चोरीमारीचा सवालचं नोव्हता. कनसाले जोंधय धराले लागले 
अन् प-हाटीची बोंडी डोये ऊघळाले लागल्यावर डेबूचा मुक्काम 
मंचागावर - मयावर अन् खोपळीत  कायमचा राह्ये.  हातात 
टेम्प घेवूनंसन्या रातभर जागरनं. थ्या  शिवा दिवसभराची दगदग 
, दलामल  अल्लगच. 
वावराच्या कामात डेबू देवाच्या भक्ती यवळाच दंग असे.  
काया वाचा मनातून जर सेवा केली त कास्तकाराले पावनारी 
माती म्हनजे दुसरा देवच.  हेच गोठ  डेबूले कवया वयात 
ऊमगली अन् कायजातून पटली अन् अथिसाच त्याच्या पुळच्या 
भवितव्याच्या चलीतराच्या ऊजय अश्या कामाचा भक्कम पाया 
बसला गेला.  कस व्होयनं याचं दोनाचे चार हात?  लानपनीचं  
पोरापोरीचे लगनं लावणन्याची लत खेळ्यापाळ्यायनं अन् 
अळानी कास्तकार लोकायत भल्ल मोठ्ठ. लायन्या वयात 
लगनं लावनं हा जरी गुना हाय, तरीही बालविवाह लपूनछपूनं 
आजही चालूचं हायेत.  लगनाशिवा मानसाची मानूसकी ठयरत 
नाह्यी, असा  थ्या  अडान्यायचा समज.  अन्  हे  लगनसराई 
ऊल्शा खरचात, वाकय पाहूनसन्या पाय पसरनं बाता बेतानं 
करतीनं त हराम! घरात कितीसाही दलिंदरी, गरिबी असो, 

पायटी खाल्यावर रातच्या भाकरीची पंचाईत असो, लगनाचा 
बार सरदारी  थाटामाटात ऊळालाचं  पाह्यजेनं.  मंग काहाची 
परवा- घरदार, गुरढोरं, वावरशिवरं गहान ठेवूनसन्या, 
ऊसनवारी करूनसन्या सावकाराच्या घश्यात गेली तरी बेहत्तर, 
पन् लगनाचा थाटमाट दनक्यात फनक्या खनक्यातच झाला 
पाह्यजेनं. या फंदानच माराष्टातला कास्तकार कर्जात डुबला 
अन् भिक मांगाची पाळी आली तेवळं कोन्च्याही लतीनं तेयच्या 
जीवाचे कोयसे झाले नसनं. 
सखुबाई अन् डेबूची दयना काय ईचारता? ‘ना  बिस्तर ना  
बाड, देवळी  बि-हाड ‘ बाप अन् भावाचा आसरो भेटला 
नसता त सखुबाईले काखीत लेकरू घेवूनसन्या भीकच मांगाची 
पाळी आली असती.  जाती - पातीत हे  सा-यायलेचं मालूम 
होतं.  अश्या घरदार ना  वावर  शिवर  नसलेल्या पोराले कोनं 
देते पोरगी? सोयरा हे सारं पाह्यल्यावरचं पसंद करते.  मंग 
थे घरदार, वावर तीनचार टायम सावकाराकळेचं का गहानच  
असो ना.  त्याची पर्वा कोनालेचं ना.यवळच नाह्यी त जौळ 
कवळी दमळी खळकू नसतानाही, लगनाच्या थाटामाटानं 
सोय-यायचे अन् गावकीच्या  लोकायले दिखाव्यासाठी खुद्द  
नवरदेवालेच एखांद्या सावकाराकळे ७-८  सालच्या मुदतबंदीनं 
पोटावारी कामासाठी खुट्याले बांधलेल्या बैलासारखा करारनामा 
करतात अन् काहाळूनं ऊधयतात.  असे खेळ्यातल्या लोकायाचे 
वेगवेगळे छन असतात.  ह्या अश्या कारनानं खेडेच्या खेडे 
गुजर, मारवाळी, पठानं, पाटील सावकारायच्या घश्यात जावूनं 
म-हाठा कास्तकार पिकलेल्या वावरावर पोटं बांधून सावकाराचा 
गुलाम बनला तरी या अळानी लोकायचे डोये अजूनं ऊघळत 
नाह्यीत. काय पाहूनसन्या पोरगी द्याची? ‘ डेबू म्ह्याया नातू, 
चंन्दरभानजीचा भासा, त्याची करतब शेजीपाजीच्या गावात 
मालूम, मंग त्याची सोयरीक कामूनं जुळत नाह्यी? फकस्त 
शबूद टाकाची थातळ, सोय-याधाय-याचा गरदा जमनं दारात’ 
. हा हंबिरराव अन चंन्दरभानजीचा भरमाचा भोपया काह्यी 
दिवसातच फुटला.  ‘ पोरगं साजरं हायं हो, पन् त्याचं काय 

पाहूनसन्या आम्ही पोरगी द्याव.? ना वावरं ना शिवर, ना घर 
ना दार.’ येयनं थो  पावना हाच नकार देवूनसन्या चालता होये.  
मानी मानसाले नकार सह्यन होत नाह्यी. 
चंन्दरभानजी म्हनजे दापुरे गावचा एक पुढारलेला कास्तकार. 
गावात  त्याच्या शब्दाले मान. आलेल्या नकाराले पानथळून 
, घायबरूनं न जाता, त्यानं  खटपट कराले सुरू केली जोर 
वाळवला अन् कमलापूर अथुल्ली धनाची परटावर आखरीले 
वजनं पाळ्ळ.  तेयलेही पोरगं पसन पळ्ळ. पन्  धनाची बायको 
काह्यी केल्या रूकार दे ना.  हो ना हो ना करता करता १८९२ 
साली डेबूच लगनं हंबीररावच्या घरी थाटामाटात पार पळ्ळं . 
घरात सौ.  कुंताबाई सून आल्यानं,  सखुबाईच्या  वठलेल्या 
जीवाले हिरवीलच्च् पालवी फुटल्यागत झाली. 
सावकारायले घरंदाजायवर   फासे कसे टाकाचे हे साजरं ठावूक 
असते.  जर एखांदा घरंदाज सुखवस्तू, मानपानवाला अन् 
अडानी असला की थो सावकारी कसबात अटकलाचं म्हनूनं 
समजा.  दापुरे गावाच्या उगवत्या सूर्याच्या दिशनं पूर्णामायच्या 
काठी बनाजी पिरयतमजी तिडके नावाच्या  सावकाराचा पाच 
एकराचा सलग तुकळा होता.  जमिन साजरी पन्  निगा न 
राखल्यानं थे नादुरूस्त,नापिक , बंजर, पळीत पळ्ळी होती.  
तिडके सावकारानं थो जमिनीचा टुकळा चंन्दरभानजीले ईकला 
होता. ईकत घेतानी काही रोकळ देण्यात आली अन्  बाकीची 
दोनं सालात  हप्त्यानं  फेळाचं  ठरलं.  पन् ह्या खरेदीचा  
वाजवी  लेखाजोखा केला नव्हता. 
“ कागदा बगर कोन्च घोळं अळलं? जमिन एकडाव देल्ली 
थे  देल्ली.  मानसाची जबान थे जबानं.  अश्या सबबीवर 
कागद आज करू ऊद्या करू करूनं दिसमास लोटत होते.  
दोनं साल डेबूनं हाळाचे काळं करत जमिनीले सोन्याचा 
टुकळा केलं.  दोनं सालात  देण्याचे हप्तेही  फेळ्ळे.  थो 
सावकार चंन्दरभानजीले जवा पाह्यजे तवा रकमा निरोपावर 
देत गेला. थ्या सावकाराच्या इतर कुळाच्या देन्याघेन्याच्या 
भानगळी चंन्दरभानजीच्या सल्लामसलतीशिवा मिटेनाश्या 

झाल्या. सावकारानं त्याच्यावर आपल्या ईश्वासाची यवळी 
मोईनी टाकली की, चंन्दरभानजीच्या शब्दाशिवा कोनाचचं 
आयकेना.  भोळा  भाबळा चंन्दरभानजी गरवान टम्म  फुगला.  
सोताची  शिरीमंती दाखोन्यासाठी कुयधर्म, देवकार्य, सनवारं, 
मेजवायन्यायची थोट ऊळवन्यासाठी तिडक्याकूनं रातोरात 
पाह्यजेनं तेवळ्या रकमा मागवत गेला.  तिळक्याची तिजोरी 
म्हनजे आपलीचं ठेव, गंगाजळी असा जरी त्याला भरभ 
झाला, तरी तिडके होता जातीचा सावकार.  त्यानं एकूण 
एक जमा खर्चाचा  हिशोब  लिहूनं  ठेवला होता.  एका रोजी 
गमतीजमतीत त्यानं चंन्दरभानजीले दाखोला अन्  भरमाचा 
भोपया फुटला.  भरमसाठ करजाच्या फेडीसाठी दे आपली सारी 
जमीन लिहूनं, असा पेच टाकला.  चंन्दरभानजीचे डोये खळ्कन् 
ऊघळले.  डोयापुळे अंधारी आली.  सावकाराचा फासा कसा 
असते थे आज थ्याले कयलं. त्यानं  ५६ एक्कर जमिन गहान 
खत लिहूनं खत रजिस्टर करूनचं घरी जा ची मुभा भेटली. 
सावकारशाहीची जादू डेबू अन् घरातल्या कोनालेचं कयली 
नोती.  वावरातले अनाज, कापसाचा घरात महापूर येते, 
पन्  सावकारायचे लोकं येतात अन् डोयादेखत घेवूनं जातात 
काहाले अन् कामूनं? याचा डेबूले काह्यी दिस  थांगच लागला 
नाह्यी.  घराम्होर कपाशीचा पर्वत  ऊभा राहावं. अनाजाचे डोंगर 
एकावर एक चळावं अन् एखांद्या दिशी ऊठूनं पाहावं त आंगन 
वसरी मोकई! आखरीले चंन्दरभानजीच बेन्ड गावात फुटलं.  
गावात कुजबुज व्हाले लागली.  घरंदाज कास्तकाराची जमिन 
गहानं पळनं हे नामुश्कीची गोठ.  वरच्यावर सावकाराकळूनं 
रकमा ऊचलता येईनाशा झाल्यानं, खरचापान्यासाठी रोकळ 
रकमाची तंगी होवू लागली.  आंगावरच्या खिळूकमिळूक 
दागाशावा बासनातले ठळक नद दूरगावी नेवूनं त्याचे  टक्के 
करन्याचा चंन्दरभानजीनं तळाका सुरू केला.  त्याची तब्येतही 
घसराले लागली.  आखरीले विपत्तीची ईखारी नजर गोठ्यातल्या 
गोधनाकळे गेली. 
मूळ लेखक : केशव सीताराम ठाकरे (प्रबोधनकार)

 सु. पु.ं अढाऊकर 
अकोला

आधुनिक केसरी 

अमानुष्य अन्याय आणि राक्षसी छळ पचवून ‘माणूस’ म्हणून जगण्यासाठी केलेल्या कहार समाजाच्या उद्ध्वस्त जगण्याचा हा वर्षानुवर्षे चालत असलेला संघर्ष आह.े आजही या समुदायावर  होणारा अमानुष्य 
धनिक आणि अर्थीक संपन्न अश्या लोकांकडून होणाऱ्या अत्याचाराच्या घटना रासरोज घडतात मात्र दाद मागावी कुठे? अशिक्षित आणी असंघटितपणाचा कोंढवाडा या समाजाला आतून पोखरत असतानाच  
शासकीय नाकारतपेणामुळे तयार झालेला हा पिजंरा कायम यांचा आवाज दाबत आलाय.

अज्ञातवासी (मुख्य प्रवाहास मुकलेली माणसं)
परमेश्वर घुंगासे  

संपर्क  क्र. 9623115496

शिवसेना विरूध्द शिवसेना
आधुनिक केसरी 

धनुष्यबाण चिन्ह आता २०२२ मध्ये  म्हणजेच वर्षानंतर ३३ वर्षांतर अंतर्गत वादामुळे तात्पुरत ेगोठवले गलेे आह.े ह ेका घडले?  याचा ठाकरे विचार करत नाहीत. शिवसेनेत ेदोन गट पडले व वाद 
निवडणूक आयोगापर्यत गलेा.  आयोगाने ठाकरे यांना उध्दव बाळासाहबे ठाकरे शिवसेना व चिन्ह मशाल तर शिदें गटाला बाळासाहबेांची शिवसेना ‘ढाल तलवा’र ह ेचिन्ह दिले आह.े याबाबत 
सर्वोच्च न्यायालयाने आयोगाला निर्णय घेण्याचा निर्णय दिला. एकदा पक्षात फूट पडली की, पक्षाचे चिन्ह गोठवले जात.े  याचे ज्ञान ठाकरे होत.े पण त्यांनी सेनेचे घर वाचविण्याचा शहाणपणा 
दाखविला नाही. भांडण घरातले शिव्या मात्र शेजाऱ्याला ! तसे शिवसेना फोडण्याचे खापर ठाकरेसह काँग्रेस, राष्ट्रवादी काँग्रेस नेत ेभाजपावर खापर फोडत आहते. शिवसेना नेत्यांनी संवैधानिक 
संस्थेला तर रखेल, वेठबिगार शब्दाचा वापर केला, दरु्देव आह.े

आधुनिक केसरी 

सुंदर विचार आणि सुंदर जगणं मनुष्याच्या सात्विकतचेा आरसा आह ेम्हणून मोह, 
माया, ऐश्वर्य, संपत्ती या सर्वांना दूर सारून जेव्हा मनुष्य निर्मोही जीवन जगले तवे्हाचं 
त्याला खरं जीवन कळलेलं असेल. कारण यापकैी कुठलीही गोष्ट मनुष्याला 
अंतापर्यंत साथ देऊ शकत नाही. जीवनात कमावलेली चार माणसेचं शेवटी त्याचे खरे 
साथीदार असतात. म्हणून आयुष्यात फक्त प्रेमाची चार माणसे कमवा. जी आपल्याला 
आयुष्याच्या अंतापर्यंत साथ देऊ शकतील.

आधुनिक केसरी 

मनुष्य जीवन हे खरोखरचं सर्वांग सुंदर आहे.जीवनातला 
प्रत्येक क्षण माणसाला भरभरून जगण्याची प्रेरणा देत असतो.
सुख दुःखाची सुंदर किनार असलेलं जीवन मनुष्याला 
मिळालेलं एक आगळं वेगळं वरदानचं म्हणावं लागेल. 
प्राण्यांसारखीचं इथेही जगण्यासाठीचं स्पर्धा सुरू असते. 
उगवतीच्या अन मावळतीच्या प्रवासा दरम्यान जीवाचा 
आटापिटा करत माणूस फक्त स्वतःला टिकवून ठेवण्यासाठी 
अविरत झटत असतो.स्वतःला स्थापित करण्यासाठी आणि 
स्वतःचं अस्तित्व टिकविण्यासाठी असलेली ही स्पर्धा जीवघेणे 
रूप घेत विकृतीकडे वळत जाते तेव्हा कळतचं नाही. कारण 
जगण्याच्या शर्यतीत मनुष्य सर्व मापदंड ओलांडून खूप 
पुढे निघून गेला असतो.सुखासीन आणि ऐशोआरामी,भ्रामक 
जगण्याच्या शोधात भविष्याची अनाहूत चिंता मनात घेऊन 
भ्रामक मृगजळामागे लागलेला मनुष्य आपल्या जीवनातील 
खऱ्या आनंदाला मात्र अगदी मुकत चालला आहे.
सुख दुःखाची खरी संकल्पना अजूनही मनुष्याला उमगलेलीचं 
नाही.दया,क्षमा,शांती बाजूला सारत ‘मी’ पणाच्या वर्तुळात 
त्याचं जगणं सीमीत झालेलं आहे. दुसऱ्यासाठी जगण्याची तर 
कल्पनाचं सोडून द्या.स्वतःसाठी आणि आपल्या कुटुंबासाठी 
जगण्यातचं त्यांना आनंद वाटू लागला आहे.जास्तीत जास्त 
पैसा कमविण्याची चढाओढ माणसाला स्वस्थ बसू न देता 
संपत्तीच्या क्षणिक आणि  भ्रमित मायेत गुंतवून ठेवत आहे. 
त्यामुळे डोळ्यांवर भ्रामकतेचा पडदा पडलेला मनुष्य 
डोळे उघडे असूनही नैसर्गिक सौंदर्याचा आणि त्याच्यातील 
व्यापकतेचा आस्वाद घेण्यास हतबल झालेला आहे.किंबहुना 
त्याला आता त्या सर्व गोष्टींत रसचं उरलेला दिसत नाही.
डोळे उघडे ठेवून तो केवळ बघू शकतो ते फक्त स्वतःचं 
जग आणि स्वता:चीचं सुखदुःखे.....! त्यामुळे समाजातील 
इतर घटकांपासून तो दूर गेला आहे.इतरांची सुखदुःखे त्याला 

मिश्किल वाटू लागली आहे. हजारो रुपये पाण्यासारखे खर्च 
करणारा हाचं माणूस गरजू व्यक्तीला एक रुपयाही देण्याची 
ऐपत ठेवू शकत नाही.तेव्हा त्याच्यातील माणुसकीची कीव 
करावीशी वाटते. स्वतःला लखोपती,करोडपती बनविण्याच्या 
शर्यतीत पुढे असलेला हाचं मनुष्य खऱ्या जीवनात मात्र 
अस्सल दरिद्री ठरलेला आहे.
“नश्वर हे जगं,नश्वर हा देव 
व्यर्थ उहापोह,कशासाठी .!!”
हे जग,हा देह सर्व काही नश्वर असतांना जगण्यासाठी 
सुरू असलेला मनुष्याचा खटाटोप,त्याचा स्वार्थ,अहंभाव 
मग कशासाठी..? हा प्रश्न सतत मनाला पडतो. जीवन 
खऱ्या अर्थाने सर्वांग सुंदर जगण्यासाठी मनुष्याला सर्वप्रथम 
‘मी’पणाच्या वर्तुळातून बाहेर यावं लागेल. स्वतःचा स्वार्थ 
बाजूला सारून समाजातील दु:खितांच्या,कष्टितांच्या 
कल्याणाचं कार्य करावं लागेल.पण त्याचसोबत खरं आणि 
सत्य,प्रामाणिक जीवन जगण्याचा यशस्वी मार्ग कोणता आणि 
तो अवलंबिण्याचं योग्य तत्व आणि त्याचं यथोचित चिंतन 
करण्याची गरज माणसाला आहे.जीवनाचा हाचं खरा मार्ग 
आणि ते तत्व माणसाने नेहमीचं शोधत राहिले पाहिजे.तरचं 
जीवन यथार्थ होईल.
सुंदर विचार आणि सुंदर जगणं मनुष्याच्या सात्विकतेचा 
आरसा आहे म्हणून मोह,माया,ऐश्वर्य,संपत्ती या सर्वांना दूर 
सारून जेव्हा मनुष्य निर्मोही जीवन जगेल तेव्हाचं त्याला 
खरं जीवन कळलेलं असेल. कारण यापैकी कुठलीही 
गोष्ट मनुष्याला अंतापर्यंत साथ देऊ शकत नाही. जीवनात 
कमावलेली चार माणसेचं शेवटी त्याचे खरे साथीदार 
असतात. म्हणून आयुष्यात फक्त प्रेमाची चार माणसे कमवा. 
जी आपल्याला आयुष्याच्या अंतापर्यंत साथ देऊ शकतील..... 
अन्यथा सारं व्यर्थ ..!
शेवटी जीवनाच्या या प्रवासात जगण्यासाठी मनुष्याने 
आयुष्यभर केलेला सर्व उहापोह व्यर्थ ठरेल हे नक्की. 

आधुनिक केसरी 

आकर्षक मखुपषृ्ठ असलेला ‘चिमकुल ेजगत’ हा जया पाटील 
याचंा बालकविता सगं्रह अतिशय सरेुख व आकर्षक मांडणी,संुदर 
चित्रे,साध्या सोप्या भाषेतील सुदंर कविता यामळेु सुरखे जमला 
आह.े मनोमय मडेियाने केलेली संुदर मुखपषृ्टावरील मांडणी 
आकर्षक रगंसगंतीमळेु मनमोहक झाला आह.ेमलुांमध्ये रमणा-
या कवयित्री जया पाटील कविता लिहीता लिहीता स्वतःच एक 
मलु होऊन जातात व वाचकानंा पण बाल्यावस्थेत घऊेन जातात. 
या बालसगं्रहात वगेवगेळ्या विषयावर बाल कविता आह.ेगणपती 
बाप्पा, चिमणी, बाळ,आई,आजी,आजोबा,परिराणी,बालसलुभ 
प्रश्न, पाऊस, निसर्ग, भातकुली अशा प्रत्येक विषयावर कवयित्री 
तालासरुात म्हणता यतेील अशा व्यक्त होतात. कोरोनाच्या 
काळात दहा तोंड असलेल्या रावणाला कोरोना झाल्यावर होणारा 
त्रास किवा माशीला सर्दी झाल्यावर होणारा त्रास जयाताई  छान 
गमतीशीरपणे मांडतात.त्यामळेु या कविता मलुांच्या पसतंीस 
उतरत आहते.
एकदा एक माशी 
सर्दीन ेझाली बेजार  
गलेी ती डाकॅ्टरकडे 
गोळ्या घतेल्या हजार 
अशा गमतीशीर पध्दतीने माशीची सर्दी 
मलु ेछानपण ेसादर करताहेत.वशैचु्या 
घरातील झरुळांनी घातलेला धुमाकूळ 
ही गजबच आह.ेह्या झरुळांनी गसॅवर, 
रकॅवर,ओट्यावर,सिकवर घातलेला धिगंाणा 
मलुांना नक्कीच आवडेल. 
हत्तीचा दवाखाना,कोकिळेच्या बाळाचे 
बारस,ेचिमणीच ेघरटे,पोपट,प्राण्यांची 
पगंत,चिऊताईच ेपिलू अशा कविता मुलांना पक्षीजगत व 
प्राणीजगताची ओळख करून देतात.जगंलातील हत्ती डाॅक्टरांचा 
दवाखाना, आबं्याच्या झाडावरील रानात सजलले ेकोकिळेचे 
घरटे,ही वर्णने  मुलासंोबत आपल्यालाही वेड लावतात.
पोपट पोपट, मिया मिठ्ठू 
मिरची खातो, चुटुचटुु
अस ेतालात वाचतानंा आपणही आपल्यातील बालपण अनभुवतो. 
निसर्गाची ओळख करून देतांना कवयित्री म्हणते,
सुदंर सरोवर,निळसर पाणी 
पक्षी गातात,मंजुळ गाणी 

या कविततेनू निसर्गाच्या विविध रूपाशंी  मलुाचंी ओळख करून 
दतेे.निसर्गतः तयार होणा-या विविध रगंछटांचा परिचय करून 
दतेे.

अस ेअनके विविध विषय या चिमकुल ेजगत सया 
बालकविता सगं्रहात कवियत्रीने उत्कृष्टपणे हाताळले 
आहते.व्यवसायामळेु बालकाशंी जास्त सपंर्क यते 
असल्यामळेु लखेिकेला बालमनाची व त्यांच्या 
आवडीनिवडीची चागंलीच पारख आहे.मलुाचं्या 

भावविश्वात अलगतपण ेशिरण्याची कला लखेिकेला चागंलीच 
अवगत आह.ेत्यामुळे त्या अगदी  सहज संुदर व सोप्या शब्दात 
अशा कविता माडूं शकतात.
थोडक्यात म्हणजे जया पाटील यांच्या कविता बालविश्वातील 
विविध भावभावनांचा सहज संुदर कॅनव्हास आह.ेप्रत्येक कविता 
लयबद्ध आह.ेबालमनाला मोहणारी आह.ेया संग्रहाला राम नमेाडे 
याचंी सर्वसमावशेक अशी प्रस्तावना लाभली आह.े 
अतिशय सुदंर अस ेचिमकुल ेजगत हा बालकविता संग्रह 
लहान मलुानंा वाचनीय आह.े तसेच हा बालकविता संग्रह  
लहानासंोबतच मोठ्यांनाही वडे लावणारा आहे.

भारतात स्वातंत्र्यानंतर १९५१-१९५२ मध्ये पहिली निवडणूक 
घेण्यात येणार होती. तेंव्हा निवडणूक आयोगासमोर मतदान 
कसे घ्यावे ? असा प्रश्न होता. कारण देशाची लोकसंख्या १५.६ 
कोटी, त्यात ८५ टक्के मतदार हे निरक्षर होते. तेंव्हा पहिले 
निवडणूक आयुक्त सुकुमार सेन यांनी मतदानासाठी चिन्हाचा 
वापर करण्याचा निर्णय घेतला. त्यामुळेच सामन्य मतदाराला 
मतदान करता आले. तेंव्हा निवडणूक आयोगाने राजकीय 
पक्षांची चिन्ह घेण्याबाबत एक बैठक घेतली होती.या बैठकीत 
काँग्रेस, समाजवादी पक्ष, कम्युनिस्ट, शेकाप या सर्व पक्षांनी 
‘नांगर’ या चिन्हाचा आग्रह धरला होता, यामुळे बराच वाद 
झाला. तेंव्हा निवडणूक आयोगाने हे चिन्ह कोणालाही दिले 
नाही. नंतर काँग्रेसने बैलजोडी तर कम्युनिस्ट पक्षाने बाली व 
कोयत्ता, समाजवादी पक्षाला झाड व हिंंदू सभेला आक्रमक घोडा 
व त्यावरचा स्वार,शेड्युल कास्ट फेडरेशनने हत्ती चिन्ह घेतले.
देशात सहा पक्षांचे चिन्ह समान होते.झारखंड मुक्ती मोर्चाचे सिबू 
सारेन यांचेही राजकीय चिन्ह धनुष्यबाण बाण आहे. मायावतीच्या 
बसापा’चे व आसाममधील असाम गण परिषदेचे चिन्ह हत्ती 
आहे. तर केरळमध्ये दोन पक्षाची झाडाची पाने चिन्ह हे आहेत.
कामगार नेते आर एस.रूईकर यांनी ‘हात’ हे निवडणूक चिन्ह 
घेतले.काँग्रेसचे बैलजोडी १८२-१९६९, गायवासरू- १९७१- 
१९७७,पर्यंत होते नंतर १९७७ मध्ये हात (पंजा) चिन्ह घेतले.
हात चिन्हाची मनोरंजक माहिती आहे.भारतीय जनसंघ - दिवा हा 
१९५१-१९७७, जनता पक्ष -नांगरधारी शेतकरी व आता भाजपाचे 
१९८० पासून कमळ चिन्ह आहे.भारताची लोकसंख्या १अब्ज ३४ 
कोटी असून सारक्षतेचे प्रमाण ७४.४ टक्के आहे.म्हणजेच अजूनही 
२६ टक्के मतदार निरक्षर आहेत.भारतात निवडणुकीत चिन्हांचा 
वापर करण्याची पध्दत पुढेही चालू राहणार आहे,असे दिसतेय. 
महाराष्ट्रात  शिवसेना संघटनेची स्थापना १९६६ मध्ये झाली 
असती तरी राजकीय पक्ष शिवसेनेला १९६८ मान्यता मिळाली.
त्यापूर्वी शिवसेनेने निवडणुकीत  विविध चिन्हाचा वापर केला 
आहे.यात १९६७ ला ढाल -तलवार, १९७० मध्ये उगवता 
सूर्य,१९७८ मध्ये रेल्वे इंजन, १९८५ मध्ये  माझगाव मतदार 
संघातून छगन भुजबळ मतदार संघातून व औरंगाबाद मतदार 
संघातून १९९० मध्ये मोरेश्वर सावे हे मशाल चिन्ह घेवून निवडून 
आले होते. नंतर औरंगाबादमध्ये शिशसेनेने धनुष्यबाण पसंती 
दिली. तेंव्हा’ शिवसेनेने ‘खान की बाण’ या शब्दाचा प्रयोग केला 

होता. यातून पक्षाला यश मिळाले.परभणीत शिवसेनेचे अशोक 
देशमुख धनुष्यबाण या चिन्हावर निवडून आले.शिवसेनेने १९८९ 
ला निवडणूक आयोगाकडे धनुष्यबाण चिन्हाची मागणी केली 
व ते मिळाले. ते धनुष्यबाण चिन्ह आता २०२२ मध्ये  म्हणजेच 
वर्षानंतर ३३ वर्षांतर अंतर्गत वादामुळे तात्पुरते गोठवले गेले 
आहे.हे का घडले? याचा ठाकरे विचार करत नाहीत.शिवसेनेते 
दोन गट पडले व वाद निवडणूक आयोगापर्यत गेला. आयोगाने 
ठाकरे यांना उध्दव बाळासाहेब ठाकरे शिवसेना व चिन्ह मशाल 
तर शिंदे गटाला बाळासाहेबांची शिवसेना ‘ढाल तलवा’र हे 
चिन्ह दिले आहे.याबाबत सर्वोच्च न्यायालयाने आयोगाला निर्णय 
घेण्याचा निर्णय दिला.एकदा पक्षात फूट पडली की,पक्षाचे 
चिन्ह गोठवले जाते. याचे ज्ञान ठाकरे होते.पण त्यांनी सेनेचे घर 
वाचविण्याचा शहाणपणा दाखविला नाही.भांडण घरातले शिव्या 
मात्र शेजार्‍याला!तसे शिवसेना फोडण्याचे खापर ठाकरेसह 
काँग्रेस,राष्ट्रवादी काँग्रेस नेते भाजपावर खापर फोडत आहेत.
शिवसेना नेत्यांनी संवैधानिक संस्थेला तर रखेल,वेठबिगार 
शब्दाचा वापर केला,दुर्देव आहे. 

अंधेरी पूर्व विधानसभा पोटनिवडणूक नोव्हेंबर होणार आहे.
शिवसेनेने २०१९ च्या विधानसभेच्या निवडणुकीत उध्दव 
ठाकरे यांनी भाजपा व सेनेची युती मान्य केली होती.आपण 
भाजपाला धोका देत आहोत!हे याची त्यांना खंत वाटत नाही.
केवळ मुख्यमंत्रीपदासाठी पक्ष दावणीला बांधला.पण भाजपा 
सत्तेसाठी लोकशाहीचा गळा घोटतोय,असे तुणतणे वाजले सर्वच 
जण वाजतायत!दुसरीकडे काँग्रेसने बिहारचे मुख्यमंत्री पलटूराम 
नितीशकुमार तर महाराष्ट्रात उध्दव ठाकरे यांनी सत्तेसाठी पाठिंबा 
दिला,हे लोकशाही तत्वात बसते का?ठाकरेंनी मुख्यमंत्रीपदाच्या  
मतदारांच्या जनाधाराची प्रतारणा केली! यावर काँग्रेस व 
राष्ट्रवादी काँग्रेसची दातखिळी बसते. शिवसेना ही गुंडाची! 
हुकुमशाही म्हंटली जात असे.शिवसेना काँग्रेस व राष्ट्रवादी 
काँग्रेसने शिवसेना धर्मनिरपक्षतेची दिक्षा दिली काय.त्यामुळे 
शिवसेनेची हिंदुत्वाची व्याख्या बदली. शरद पवारांना १९९९ 
मध्ये काँग्रेसने पक्षातून काढले,तेंव्हा पवारांनी काँग्रेस पक्षात आता 
लोकशाही राहिलेली नाही,असे विधान केलेले होते. ते विसरले! 
पुन्हा समविचारी पक्ष एकत्र आले पाहिजे,अशी भूमिका घेत व 

सोनियांच्या दरबारात हजेरी लावत आहेत.पवार हे महत्वांकाक्षी 
नेते आहेत,सरड्यासारखे प्रमाणे भूमिका बदलतात.त्यांना 
किंगमेकर’होणेच पसंत आहे.त्यांना महाराष्ट्रात पक्षाची संख्या ७५ 
पर्यंतवर नेता आलेली नाही.पण राष्ट्रीय पातळीवर मोदींचा पराभव 
करण्याचे पवारच करू शकतात म्हणे! महाराष्ट्रात एकहाती सत्ता 
हाती आणता आली नाही, 
जांं. पण निघाले  सूर्याला गिळायला! मोदी संपविण्यासाठी! 
काँग्रेसने केंद्रात भाजपाला सत्तापासून दूर ठेवण्यासाठी २००४ 
व २००९ मध्ये बहूमत नसताना इतर पक्षांची मोठ बांधून सत्ता 
मिळविली. २०१८ मध्ये कर्नाटकमध्ये ज.द.सेक्युलर पक्षाला 
३७ जागा मिळाल्या असताना एस. डी.कुमारस्वामी यांनी 
मुख्यमंत्रीपदाचे आमिष दाखवून सत्ता घेतली. आता बिहार 
नितीशकुमारच्या पक्षाला सर्वात कमी ४३ जागा असताना त्यांना 
सत्तेसाठी पाठिंबा दिला गेला.महाराष्ट्रात पवार व राऊत यांनी 
ठाकरेंना मुख्यमंत्रीपदाची ऑफर देऊन युतीत फूट पाडली. 
याचे खरे शिल्पकार पवार व राऊत हे दोघेच आहेत.पवारांना 
हिंदुत्वाच्या मताची विभागणी व्हावी,याच उद्देशाने ठाकरेशी मैत्री 
केली आहे.ठाकरे हे समजत नाही.पवारांनी पक्षात दादांनी बंड 
केले !तेंव्हा लढण्याची भाषा न करता पक्ष वाचवला.आता मात्र 
ठाकरे यांना तुम्ही लढत रहा! आम्ही कपडे सांभाळतो! असे 
चालले आहे.शिवसेनेतील चाळीस आमदार व बारा खासदार 
नाराज होते,त्यांनी शिवसेना सोडली नाही.तरी त्यांना ‘गद्दार’’ 
खोके’ म्हणून त्यांची बदनामी केली जात आहे.भाजपाने धोक्याचा 
बदला घेतला आहे, हे खरे आहे!आतापर्यत ठाकरे कुटुंबाने काय 
उद्योग केले? तेंव्हा राजकारणात ‘झाकली मूठ सव्वा लाखाची 
ठेवणे बरे असते !देशात भाजपा लोकशाही संपवित आहे,असे 
तुणतुणे वाजविले जात आहे.या तंबुत ठाकरे जाऊन बसले आहेत.
आता २०२४ च्या सार्वत्रिक निवडणुकीत मोदीचे राजकारण 
संपविण्यासाठी रणनीती आखली जात  आहे.व्यक्तीपेक्षा पक्ष मोठा 
असतो हे ठाकरेंना समजले असते तर ही वेळ आलीच नसती.ते 
शिवसनेवर मालकी हट्ट दाखवित  आहेत.तेच शिवसेनाला घातक 
ठरत आहे.दोन्ही गटांचे प्रकरणे सर्वोच न्यायालयात, निवडणूक 
आयोगाकडे सुनावणी प्रलंबित आहेत.यात फारसे काही निष्पन्न 
काही होणार नाही.महाराष्ट्रात हिंदुत्वात विभाजणी होणे, शिवसेनेत 
फूट पडू नये,अशी सर्व सामान्य जनतेची भावना आहे. पण खरी 
शिवसेना कोणती? याचा निकाल जनता दरबारात लागेल.

 कमलाकर जोशी 
ज्येष्ठ पत्रकार, नांदेड

संपर्क  क्र. 9422170850

माधुरी चौधरी  
संपर्क  क्र. 9421860873

चिमुकल्यांचे चिमुकले जगत ‘यथार्थ जीवनाचा सत्य मार्ग’

 विशाल कन्हेरकर 
संपर्क  क्र. 9172298839

आरोग्याकडे दुर्लक्ष करू नका 
आरोग्य हीच संपत्ती आहे

शहरातील एक विश्वसनीय सुपर मार्के ट

महावीरमहावीर
घर संसार

सुमित
7620111118

राजेश जैन
7588348738

रमेश जैन
(क्रॉकरी)

9860481142
7620111117

व्हॉट्सअप
ऑर्डर आणि 

कोणतीही ऑर्डर

9850017181

वितरण स्थिती

9021395308
9657398232

घाऊक चौकशी

7620111118
9527111185

www.mahavirbestprice.com                                sumitparakh73@gmail.com

S.p. रोड, चेलीपरुा, शहागजं, औरंगाबाद
प्लॉट क्रमांक A25, MIDC पोलिस स्टेशन समोर MIDC चिकलठाणा,  औरंगाबाद

 घाऊक आणि किरकोळ	   किराणा, सुका मवेा, मसाले
 क्रॉकरी, घरगतुी उपकरण	े   घर साफ करणारे साहित्य, स्टील आणि   अॅल्युमिनियम
 प्लास्टिकच्या वस्तू आणि बरेच काही

कादवाचा बॉयलर अग्नीप्रदीपन समारंभ उत्साहात
आधुनिक केसरी न्यूज  

दिंडोरी : साखर उद्योग अनेक अडचणीतून मार्गक्रमण करत 
असताना कादवा ने प्रतिकूल परिस्थितीतही उत्तर महाराष्ट्रात 
उसाला सर्वाधिक भाव देण्याची परंपरा कायम राखली आहे 
यंदा ऊस तोडीचे योग्य नियोजन करण्यात आले असून सुमारे 
पाच लाख मेटन ऊस गाळपा चे उद्दिष्ट ठेवण्यात आले आहे 
तरी हंगाम यशस्वितेसाठी सर्वांनी सहकार्य करावे असे आवाहन 
कादवाचे चेअरमन श्रीराम शेटे यांनी केले. कादवा सहकारी 
साखर कारखान्याचे 46 वे बॉयलर अग्निप्रदीपन कारखान्याचे 
चेअरमन  श्रीराम शेटे यांचे हस्ते झाले त्यावेळी ते बोलत होते.
बॉयलर अग्निप्रदीपन पूजन सौ.व सूर्यकांत यादवराव राजे सौ. 
व योगेश राजराम बर्डे, सौ. व प्रकाश भिमाजी पिंगळ सौ.व 
समाधान बाजीराव गडकरी,सौ. व संजय संपतराव जाधव यांचे 
हस्ते झाले. पुढे पुढे बोलताना श्रीराम शेटे यांनी कारखान्याची 
सध्य स्थितीची सविस्तर माहिती देत साखरेला अपेक्षित भाव 
व उचल होत नसल्याने साखर उद्योग अडचणीत असतानाही 
कादवा ने एफआरपी अदा केली आहे. ऊस तोडीचे योग्य नियोजन 
करत प्राधान्याने कार्यक्षेत्रातील ऊस तोड करण्यात येईल  असे 
सांगितले. केंद्र सरकारने  इथेनॉल ला प्रोत्साहन दिले असून 

कादवाचा इथेनॉल प्रकल्प या हंगामात कार्यान्वित होत असून 
त्याचा निश्चित शेतकऱ्यांना लाभ होणार आहे त्यासाठी सभासदांनी 
ठेवी ठेवल्या त्याबद्दल आभार मानत अजूनही ठेवी ठेवाव्या 
असे आवाहन केले. सीएनजी प्रकल्प विचाराधीन असून संपूर्ण 
अभ्यासाअंती हा प्रकल्प हाती घेतला जाणार आहे ऊस हे शाश्वत 
पीक असून सर्व शेतकरी सभासदांनी जास्तीत जास्त ऊस लागवड 
करावी असे आवाहन श्रीराम शेटे यांनी केले. यावेळी कामगारांची 
आरोग्य तपासणी चे चाचणी अहवालाचे वाटप करण्यात 
आलेयावेळी विश्वासराव देशमुख,जयराम डोखळे,विठ्ठलराव 
संधान ,राज्य बँक अधिकारी माधव पाटील,युनियन अध्यक्ष 
भगवान जाधव यांनी विचार मांडले. यावेळी दिंडोरीचे माजी 
सभापती सदाशिव शेळके, दत्तात्रेय जाधव, बाकेराव जाधव, त्रंबक 
संधान, भाऊसाहेब पिंगळ, बाजीराव पाटील, साहेबराव पाटील, 
सुरेश बोरस्ते, विलासराव कड, शेखर देशमुख, रामनाथ पाटील, 
भास्कर भगरे, डॉ.योगेश गोसावी बाजीराव पाटील, गुलाब तात्या 
जाधव, चिंतामण पाटील, राजेंद्र खराटे, बाबुराव डोखळे, बाजीराव 
बर्डे, हिरामण गणोरे, प्रभाकर बारहाते, पंढरीनाथ संधान, बापूराव 
पाटील, बबनराव देशमुख, प्रवीण संधान ,छबू मटाले, भाऊसाहेब 
पाटील, बाळासाहेब सरोदे, गणपतराव सरोदे,  वसंतराव देशमुख, 
विष्णुपंत केदार, पांडुरंग गडकरी, वसंतराव मोगल, अशोकराव 

देशमुख, खंडेराव दळवी, शिवाजी दळवी, अरुण देशमुख 
आदींसह सर्व संचालक सभासद कामगार मोठ्या संख्येने उपस्थित 

होते. प्रास्ताविक संचालक शहाजी सोमवंशी यांनी केले कार्यकारी 
संचालक हेंमत माने यांनी आभार मानले.

46वा गळीत हंगाम, अनेक उस उत्पादक व मान्यवरांची उपस्थिती, कादवांची यशस्वी भरारी

आधुनिक केसरी न्यूज  

धुळे : साक्री रोड येथे पत्रकार आकाश सोनवणे दुचाकीवरून 
परिवारासोबत  जात असतांना अचानक अनेक मोकाट श्वान 
गाडी पुढे आल्याने अपघात झाल्याची घटना घडली आहे 
ह्या घटनेत ४ ही व्यक्तींना मुक्का मार लागला आहे 
शहरातील मोकाट श्वान प्रश्नावरून अनेकदा निवेदन देऊनही 
अनेक तक्रार करूनही पालिका आयुक्त झोपेचे सॉंग  करत 
असल्याची माहिती दैनिक आधुनिक केसरीचे प्रतिनिधी यांनी 
दिली आहे.  मोकाट कुत्र्यांचा साक्री रोड परिसरात मोठ्या 
प्रमाणात उपद्रव वाढला आहे. वाहनचालकांच्या अंगावर धावून 
जाणे, लहान मुलांना इजा पोचवणे असे प्रकार वारंवार घडत 
आहे. तक्रार करूनही महापालिकेकडून कारवाई केली जात 

नसल्याने नागरिकांनी नाराजी व्यक्त केली आहे.  
साक्री रोड परिसरातील रात्री प्रवास करणारे वाहनचालक, 
नागरिकांना अधिक त्रास जाणवत आहे. ठिकठिकाणी घोळके 
करून कुत्रे उभे राहत असतात. अशा वेळेस तिथून जाणाऱ्या 
नागरिकांवर आणि वाहनचालकांवर ते धावून जातात. परिसरात 
खेळणाऱ्या चिमुकल्यांवरदेखील धावत असल्याने नागरिकांमध्ये 
भीतीचे वातावरण पसरले आहे. मासे बाजार, मोगलाई, 
भीमनगर, नेहरू पुतळा, संतोषी माता परिसर या भागात मोकाट 
कुत्र्यांचा अधिक वावर आहे.  ाशे बाजार तर त्यांचे आश्रयस्थान 
बनले आहे. अनेक वेळा दुचाकीवरून जाणाऱ्या नागरिकांच्या 
अंगावर कुत्रे धावून जात असल्याने अपघात घडले आहे. 
याप्रकारे आयुक्ताने कुठलीही भूमिका मांडली नाही म्हणून 
त्यांच्यावर कारवाईची मागणी करण्यात आली आहे.

मोकाट कुत्र्यामुळे पत्रकाराचा अपघात..! 
पालिका आयुक्तावर कारवाईची मागणी

आधुनिक केसरी न्यूज  

धुळे : जिल्हाभरामध्ये पशुंवर विषाणूजन्य लंपी स्कीन डिसीज 
या आजाराचा प्रादुर्भाव मोठ्या प्रमाणात वाढत असल्याच   
आढळून आले होते त्या अनुषंगाने आजाराचा प्रादुर्भाव 
रोखण्यासाठी  कृषी उत्पन्न बाजार समिती प्रशासनातर्फे गाई 
म्हशी जनावरांची खरेदी विक्री बंद केली आहे. मात्र कृषी 
उत्पन्न बाजार समितीत खरेदी-विक्री बंद झाल्याने अनेकांवर 
उपासमारीचे संकट निर्माण झाले आहे. त्याचप्रकारे आता 
जिल्ह्याभरात  विषाणूजन्य लंपी स्कीन डिसीज या आजाराचा 
प्रादुर्भावही कमी झाला असल्याने  कृषी उत्पन्न बाजार समितीत 
दुभत्या म्हशींचा खरेदी विक्री बाजार सुरू करावा. अशा 
मागणीची निवेदन जिल्हाधिकारी प्रशासनाला लोक जनशक्ती 
पार्टी धुळे जिल्ह्याच्या वतीने देण्यात आले आहे. पशुंवर 
विषाणूजन्य लंपी स्कीन डिसीज या आजाराचा प्रादुर्भाव मोठ्या 
प्रमाणात वाढत असल्याचे दिनांक  02 सप्टेंबर 2022 पासून 
पुढील आदेश येईपर्यंत कृषी उत्पन्न बाजार समिती धुळे येथे 
गुरांचा बाजार बंद करण्यात आला आहे. मात्र हा बाजार बंद 
झाल्याने दुभत्या म्हशींचा व्यापार करणारे व्यापारी शेतकरी 

यांच्यावर आर्थिक मंदीचे सावट पसरले आहे तसेच मजुरांवर 
उपासमारीचे संकट निर्माण झाले आहे. ग्रामीण भागातून 
जनावरांसाठी चारा विक्री करणाऱ्या गावकऱ्यांचा पोटापाण्याचा 
प्रश्न निर्माण झाला आहे. त्याचप्रकारे लंम्पी स्क्रीन डिसीज 
या रोगाचा प्रादुर्भाव प्रामुख्याने बैलगाय वर्गीय जनावरांमध्ये 
आढळून येत आहे तर जिल्हाभरात कुठेही म्हैस वर्गीय 
जनावरांमध्ये हा आजार आढळून येत नसल्याने दुभत्या म्हशींचा 
व रेड्यांचा खरेदी विक्रीचा बाजार त्वरित सुरू करावा जेणेकरून 
शेतकऱ्यांची तसेच गुरे व्यापाऱ्यांचे नुकसान होणार नाही. खरेदी 
विक्रीसाठी आठवडे बाजाराला मुभा द्यावी आणि मुख्य प्रवेशद्वार 
त्वरित रहदारीस खुले करावे. लंपी स्क्रीन डिसीज या रोगाचा 
प्रादुर्भाव होऊ नये म्हणून शासनाच्या नियमांचे काटेकोरपणे 
पालन करू अशा आशयाचे निवेदन धुळे जिल्हा लोक जनशक्ती 
पार्टीच्या वतीने जिल्हाधिकारी प्रशासनाला देण्यात आल आहे. 
सदर हे निवेदन लोक जनशक्ती पार्टीचे उत्तर महाराष्ट्र अध्यक्ष 
दिलीप साळवे यांच्या नेतृत्वाखाली धुळे जिल्हा महासचिव 
कुंदन खरात यांनी दिले आहे.  याप्रसंगी दिलीप साळवे, महिला 
अध्यक्षा शोभा ताई चव्हाण, महासचिव कुंदन खरात,  मधुकर 
चव्हाण, आधी यावेळी उपस्थित होते.

कृषी उत्पन्न बाजार समितीत 
दुभत्या गुरांचा बाजार सुरू करा

आधुनिक केसरी न्यूज  

सोयगाव : तालुक्यातील डोंगरकडा परिसरात नुकत्याच 
झालेल्या परतीच्या पावसामुळे सोयाबीन मुग, उडीद, तिळ 
या पिकांचे मोठया प्रमाणात नुकसान झाले तर केळी, ऊस, 
हळद पिकासाठी मात्र झालेला पाऊस संजीवनी ठरला 
आहे. डोंगरकडा सावळदबारा, देव्हारी, टिटवी, पळसखेडा, 
गलवाडा, पिंपळवाडी, मोलखेडा व फर्दापूर या भागात उतरा 
आणि हस्त या नक्षत्रात मुसळधार पावसामुळे शेतकन्यांच्या 
हाता तोंडाशी आलेला. सोयाबीन, मुग, उडीद, तिळ या 
पिकांचे अतोनात. मुग नुकसान झाले आहे. काही ठिकाणी तर 
शेतकऱ्यांनी सोयाबीन कापणी करून गंज्या लाऊन ठेवल्या पण 
अचानक मुसळधार पाऊस झाला या पावसामुळे शेतकऱ्यांचे 
मोठ्या प्रमाणावर नुकसान झाले आहे पावसामुळे अक्षरश: 
मोड, कोम फुटले असल्याचे दिसून आले. नुकतेच उतरा हे 
नक्षत्र संपले आणि हस्त नक्षत्र सुरु झाल्याने परतीच्या अचानक 

पाऊस आल्याने शेतकन्यांची तारांबळ उडाली जो तो आपल्या 
सोयाबीन्ला पावसाच्या पाण्या वाचवण्यासाठी आधीच
खर्च करून दुकानावरून ताडपत्र्या खरेदी करतांना दिसून 
येत होता मुग, उडीद गेले सोयाबीनला मोड फुटले या वर्षी 
झालेल्या पावसाळ्यात शेतकऱ्यांनी आपल्या शेतीत मुग, उडीद, 
तिळ, या ध्याण्याची पेरणी केली होती. ती अतिशय चांगल्या 
प्रकारे आली सुद्धा पण अवकाळी पावसामुळे त्यातल्या त्यात 
उतरा आणि हस्त या नक्षत्रातील अती मुसळधार पावसामुळे 
शेतकऱ्यांचा चांगलीच दमछाक झाली. यात कित्येक शेकल्यांचे 
तर हाता तोंडाशी आलेला घास निसर्गाने हिरावून नेला त्यामुळे 
बळीराजा पार कोलमडून गेला आहे.

सोयगाव डोंगरकडा परिसरात 
सोयाबीनला पावसाचा मोठा फटका

अन्यथा या प्रश्नावर काँग्रेस पक्ष तीव्र आंदोलन करणार : जिल्हाध्यक्ष राजेसाहेब देशमुख यांचा इशारा
आधुनिक केसरी न्यूज  

सुनील िसरसाट
अंबाजोगाई : कमी पटसंख्या असलेल्या शाळा 
बंद करण्याचा अन्यायकारक निर्णय राज्य सरकारने 

घेतला असल्याचे 
समाज माध्यमातून 
कळत आहे. 
यामुळे ग्रामीण 
भागातील जिल्हा 
परिषदांच्या 
शाळांवर ही 
‘टांगती तलवार’ 
असून राज्य 
सरकारच्या 

या अन्यायकारक निर्णयामुळे ग्रामीण भागातील 
विद्यार्थी आणि पालकांची चिंता वाढली आहे. तरी 
कमी पटसंख्या असलेल्या शाळा बंद करण्याचा 
अन्यायकारक निर्णय राज्य सरकारने तात्काळ मागे 
घ्यावा अन्यथा या प्रश्नावर काँग्रेस पक्ष रस्त्यावर 
उतरून विविध पध्दतीचा अवलंब करून तीव्र 
जनआंदोलन करेल, प्रसंगी बीड जिल्हा परिषदेच्या 
शिक्षण विभागास कुलूप ही ठोकण्यात येईल असा 
गंभीर इशारा बीड जिल्हा काँग्रेस कमेटीचे अध्यक्ष 
राजेसाहेब देशमुख यांनी दिला आहे. या प्रश्नावर 
बीड जिल्हा काँग्रेस कमेटीचे अध्यक्ष राजेसाहेब 
देशमुख यांनी आमच्या प्रतिनिधीशी बोलताना 
सांगितले आहे की, राज्यातील कमी पटसंख्या 
असलेल्या शाळांबाबत शिक्षण विभागाकडून 
आढावा घेतला जात आहे. विभागीय पातळीवरून 
हालचालींना वेग आल्याने शिक्षकांचा विरोधही 

वाढला आहे. कमी पटसंख्येतील शाळांची चार 
ऑक्टोबरपर्यंत माहिती औरंगाबाद उपसंचालकांनी 
शिक्षणाधिकाऱ्यांकडून मागवली होती. प्राप्त 
माहितीनुसार, अनेक जिल्ह्यांकडून अशी माहिती 
आली असून, अशा शाळांची संख्या वाढल्याचे 
सांगण्यात येते. कमी पटसंख्या असलेल्या सरकारी 
शाळा बंद करण्याच्या हालचाली सुरू झाल्या 
असून, त्याविरोधात विद्यार्थी, शिक्षक आणि 
पालकांमध्ये संताप व्यक्त होत आहे. त्याचवेळी ० 
ते २० पटसंख्या असलेल्या शाळांची यादी वाढत 
जात आहे. मराठवाड्यात अशा शाळांची संख्या 
एक हजारांपेक्षा अधिक असल्याचे कळते, यातील 
तब्बल २१६ शाळा या एकट्या बीड जिल्ह्यातील 
आहेत. ज्यात ० पटसंख्या असलेल्या शाळा - ३, 
० ते ५ पटसंख्या असलेल्या शाळा - ३७, ६ ते 
१० पटसंख्या असलेल्या शाळा - ५६, ११ ते 
२० पटसंख्या असलेल्या शाळा - १२० अशा 
मिळून एकूण २१६ शाळा आहेत. या २१६ शाळेत 
४३२ शिक्षक कार्यरत आहेत. या अन्यायकारक 
निर्णयामुळे ग्रामीण भागातील पालकांना त्यांच्या 
पाल्यांच्या शिक्षणाची चिंता सतावत आहे. कमी 
पटसंख्येच्या शाळांची संख्या वाढत असल्याने 
शाळांच्या गुणवत्तेचा प्रश्नही उपस्थित केला जात 
आहे. दुसरीकडे चर्चा सुरू होताच, याबाबत 
शिक्षकांचा विरोधही सुरू झाला आहे. ‘राज्यातील 
२० च्या आत पटसंख्या असणाऱ्या शाळा बंद 
करण्याची सुरू असलेली तयारी प्राथमिक 
शिक्षणाच्या सार्वत्रिकीकरणात अडथळा निर्माण 
करणारी आहे. हा निर्णय झाला तर शिक्षण हक्क 
कायद्याची पायमल्ली करणारी ठरणारा ठरेल,’ असे 
शिक्षण क्षेत्रात कार्यरत शिक्षण तज्ज्ञ आणि आम्हाला 

ही तसेच वाटते. काँग्रेस पक्षाच्या काळात तयार 
करण्यात आलेला “स्कुल चले हम” हा शैक्षणिक 
उपक्रम सर्वांना सक्तीचे मोफत शिक्षण, या 
शिक्षण हक्क कायद्यानुसार, ६ ते १४ वयोगटातील 
बालकांना मोफत व सक्तीचे शिक्षण उपलब्ध 
करून देण्याची तरतूद आहे; मात्र २० पेक्षा कमी 
विद्यार्थी असलेल्या शाळा सरसकट बंद झाल्यास 
बीड जिल्ह्यातील लाखो गोरगरीब, वंचित, बहुजन, 
ऊसतोड मजूर, कामगार, शेतमजूर, श्रमिक, 
कष्टकरी व शेतकऱ्यांच्या मुले व खास करून मुली 
शिक्षणाच्या प्रवाहाबाहेर जाऊ शकतील, शाळाबाह्य 
होतील, अशी भीती आम्हाला वाटत आहे. बीड 
जिल्हा परीषदेचा शिक्षण सभापती असताना मी 
अनेक शाळांमध्ये उपक्रमांची रेलचेल, काही 
वर्षांमध्ये जिल्हा परिषद शाळांमध्ये नावीन्यपूर्ण 
उपक्रम, नाविन्यपूर्ण प्रयोग राबविले. उपक्रमांच्या 
माध्यमातून अनेक शाळा समोर आल्या आहेत. 
त्यामुळे सरकारी शाळांकडे बघण्याचा सर्वसामान्य 
जनतेचा, पालकांचा दृष्टिकोन बदलला आहे, अनेक 
शाळांमध्ये शाळेतील विद्यार्थ्यांचे प्रमाण वाढले 
असल्याचे शिक्षकांचे म्हणणे आहे. डोंगर, द-या, 
वाडी - वस्ती आणि तांड्यावर लोकसहभागातून 
आम्ही अनेक शाळेत भौतिक सुविधांची उभारणीही 
केली. अशा वेळी शाळाच बंद करण्यासाठी सुरू 
असलेली कार्यवाही, शाळा व शिक्षकांचे खच्चीकरण 
करणारी असल्याची भावना शिक्षकांमध्ये आहे. 
२०१७ मधील प्रयोग पुन्हा कमी पटसंख्या 
असलेल्या शाळा बंद करण्याचे धोरण सरकार 
पुन्हा राबविणार असल्याची चर्चा आहे. २०१७ 
साली राज्यातील १३०० पेक्षा अधिक शाळांबाबत 
निर्णय घेण्यात आला होता. अशा शाळांमधील 

विद्यार्थी जवळच्या शाळेत प्रवेशित करण्यात आले. 
राज्यातील २० पेक्षा कमी पटसंख्या असलेल्या 
शाळा बंद करण्याच्या राज्य सरकारच्या निर्णयाला 
विरोध होत आहे. आता पुन्हा एकदा विद्यार्थी 
संख्या कमी असलेल्या शाळा बंद करण्याबाबत 
कार्यवाही सुरू असल्याच्या चर्चेने पाच वर्षापूर्वीच्या 
निर्णयावर ही बोलले जात आहे. कमी पटसंख्येच्या 
शाळा बंदचा यापूर्वी जो निर्णय घेतला होता, त्याची 
अंमलबजावणी कितपत झाली, याचा आढावा 
शिक्षण विभागाने घेतला. परंतु, सध्या कमी पटसंख्या 
असलेल्या शाळा बंद करण्याबाबत उपसंचालक 
स्तरावरून कोणताचा आढावा घेण्यात आला नाही. 
पूर्वीच्या निर्णयानुसार किती शाळा बंद झाल्या, याचा 
आढावा घेतला जात असला तरी शिक्षण विभागाच्या 
आधीच्या निर्णयानुसार पहिली ते पाचवीच्या शाळा या 
विद्यार्थ्यांसाठी एक किलोमीटर अंतरावर असाव्यात 
तर सहावी ते आठवीच्या विद्यार्थ्यांना शाळा तीन 
किलोमीटर अंतरावर असाव्यात, असा आहे. प्रत्येक 
विद्यार्थ्याला मोफत शिक्षण मिळावे आणि शाळा 
जवळ असावी, असा शिक्षण हक्क कायदा सांगतो, 
त्यामुळे अशा प्रकारच्या शाळा बंद झाल्यास शिक्षण 
हक्क कायद्याची पायमल्ली होईल. कमी पटसंख्येच्या 
मराठी शाळा बंद करण्याचा घाट घालणे म्हणजे 
राज्यकर्ते, प्रशासनाचे अपयश झाकण्यासारखे 
आहे. राष्ट्र उभारणीत या शाळांचा मोठा वाटा आहे. 
आज पटसंख्या कमी झाली म्हणजे शाळा बंदचा 
निर्णय कसा घेता. मुळात शाळेतील पटसंख्या कमी 
झाली, सरकारी शाळेत विद्यार्थी नाहीत हे शासन, 
प्रशासनाचे अपयश आहे. शाळा बंद झाल्या, तर 
संबंधित ठिकाणच्या विद्यार्थ्यांच्या शिक्षणाचा प्रश्न 
उभा राहील. शिक्षण हक्क कायद्याची पायमल्ली 

करून शाळा बंद केल्या जाणार आहेत. हजारो 
मुलं शाळाबाह्य होतांना वंचित, ऊसतोड मजूर, 
कामगार, शेतमजूर, गोरगरीब, शेतकरी, कष्टकरी, 
आदिवासी आणि दलित मुलांच्या शिक्षणाचा मोठा 
प्रश्न निर्माण झाला आहे. एकदा शाळा बंद झाली की 
पुन्हा सुरू होत नसते. शाळा दूर अंतरावर गेल्या की, 
मुलींचे शिक्षण थांबणार. शाळाबाह्य मुलांची संख्या 
वाढेल. जिल्हा परिषदेच्या शाळा वाचवण्यासाठी 
सर्वांनाच पुढाकार घ्यावा लागेल. कमी पटसंख्या 
असलेल्या शाळा बंद करण्याबाबतचा अन्यायकारक 
निर्णय लागू करून वंचित, ऊसतोड मजूर, 
कामगार, शेतमजूर, गोरगरीब, शेतकरी, कष्टकरी, 
आदिवासी आणि दलित मुलांना शिक्षणापासून वंचित 
ठेवण्याचा डाव भारतीय राष्ट्रीय काँग्रेस पक्ष हाणून 
पाडेल, उद्योगपती अदानी व अंबानी या प्रमाणेच 
बीड जिल्ह्यातील माणसे ही देखिल महत्त्वाचीच 
आहेत. तेव्हा कमी पटसंख्या असलेल्या शाळा बंद 
करण्याचा अन्यायकारक निर्णय राज्य सरकारने 
घेतला असल्याचे समाज माध्यमातून कळत आहे. 
यामुळे ग्रामीण भागातील जिल्हा परिषदांच्या शाळांवर 
ही ‘टांगती तलवार’ असून राज्य सरकारच्या 
या अन्यायकारक निर्णयामुळे ग्रामीण भागातील 
विद्यार्थी आणि पालकांची चिंता वाढली आहे. तरी 
कमी पटसंख्या असलेल्या शाळा बंद करण्याचा 
अन्यायकारक निर्णय राज्य सरकारने तात्काळ मागे 
घ्यावा अन्यथा या प्रश्नावर काँग्रेस पक्ष रस्त्यावर 
उतरून विविध पध्दतीचा अवलंब करून तीव्र 
जनआंदोलन करेल, प्रसंगी बीड जिल्हा परिषदेच्या 
शिक्षण विभागास कुलूप ही ठोकण्यात येईल असा 
गंभीर इशारा बीड जिल्हा काँग्रेस कमेटीचे अध्यक्ष 
राजेसाहेब देशमुख यांनी दिला.

कमी पटसंख्या असलेल्या शाळा बंद करण्याचा 
अन्यायकारक निर्णय राज्य सरकारने मागे घ्यावा

मुली घरातून निघून 
गेल्या, अपहरणाचा 
गुन्हा दाखल

आधुनिक केसरी न्यूज  

औरंगाबाद : दोन अल्पवयीन मुलींचे अपहरण  
झाल्याचा गुन्हा  दौलताबाद पोलीस ठाण्यात दाखल 
झाला आहे. ९ ऑकटोबर रोजी मुलींचे आईवडील 
आईची प्रकृती ठीक नसल्यामुळे दवाखान्यात गेले 
असताना दोन्ही मुली घरातू बेपत्ता झाल्या. या प्रकरणी 
दोन दिवस शोध घेतल्यानंतर मुली न सापडल्यामुळे 
मुलींच्या आईच्या फिर्यादीवरून अपहरणाचा गुन्हा 
दाखल झाला.  या प्रकरणात पोलिसांनी फिर्यादीच्या 
राहत्या घरा जवळ, परिसरात अधिक चौकशी 
केली असता कळले की, मुली घरच्या परीस्थितीला  
कंटाळल्या होत्या बेपत्ता झालेल्या  दोन्ही सख्ख्या बहिणी 
असून यापूर्वी अंदाजे वर्षभरापूर्वी  लहान बहीण प्रियकरा 
सोबत पळून गेली होती. दौलताबाद पोलिसांनी तिला 
प्रियकरासोबत शोधून आणले होते त्यावेळी मुलीच्या 
आईनेच तिला प्रियकरासोबत पळून जाण्याचे सुचवले 
होते असे पोलीस तपासात उघड झाले. त्यामुळे या 
प्रकरणाचा तपास  हा वेगळ्या पद्धतीने करत आहोत असे 
सूत्रांनी  सांगितले  फिर्यादी हे मोलमजुरी करून आपले 
कुटुंब सांभाळतात व सध्या भांगसी माता गडाजवळ 
राहतात. पुढील तपास पोलीस निरीक्षक शिवाजी तावरे 
यांच्या मार्गदर्शनाखाली दौलताबाद पोलीस करत आहेत.

आधुनिक केसरी न्यूज  

अंबाजोगाई : जुन, जुलै महिण्यात व आता झालेल्या 
परतीच्या पावसाने पुस शिवारात खरीप पिकाचे 
नुकसान मोठ्या प्रमाणावर झाले आहे. नुकसाण 
झालेल्या पिकाचे पंचमामे करुन नुकसाण भरपाई 
देण्याची मागणी शेतकर्यांनी तहसीलदाराकडे केली 
आहे. अंबाजोगाई तालुक्यातील पूस गावातील पाणी पूर्व 
दिशेला असलेल्या माझ्या शेतात गट नं. ६३ मध्ये येत 
असुन त्यात ०.७५ आर जमीणीत पिकाचे नुकसाण होत 
आहे. माझ्या जमीनीत सोयाबीन, भाजीपाला, गोबी, 
वांगे पीक असून पावसाळ्यात झालेल्या व आत्ताच्या 
परतीच्या पावसाने खरीप पिकाचे मोठे नुकसाण 
झाले आहे. माझ्या बरोबर इतर याच परीसरात दहा 
शेतकयांच्या पिकांचे मोठे नुकसान झाले आहे.  माझ्या 
पिकाच्या नुकसानीचा पंचनामा करुण मला मदत 
मिळवुन द्यावी अशी मागणी अशोक त्रिंबक कचरे या 
शेतकर्यांने तहसीलदाराकडे केली आहे. अगोदरच 
अतिवृष्टीने नुकसाण झालेल्या शेतकर्यांना सरकारने 
मदत जाहिर केली पण त्यात अंबाजोगाई तालुका 
वगळला. तर विमा कंपनीने आग्रीम रक्कम देण्यास 
नकार दिल्यामुळे तालुक्यातील शेतकरी मोठ्या संकटात 
सापडला आहे.

परतीच्या पावसाने खरीप पिकाचे नुकसान
पंचनामा करुन नुकसान भरपाई देण्याची मागणी; तहसीलदारांना दिले निवेदन

आधुनिक केसरी न्यूज  

गंगापूर : दादासाहेब दशरथ चव्हाण यांच्या शेतावर 
नुजिवीडू सीड चे नवनीत वानावर पीक पाहणी व 
चर्चासत्र आयोजित केले. होते,शेतकऱ्यांना प्रत्यक्षात 
शेतावर नेऊन,पीक पाहणी केली व उत्पादन कसे 
वाढविता येईल या बाबत मार्गदर्शन करण्यात 
आले.यावेळी सरपंच श्री रवि चव्हाण,दादासाहेब 
चव्हाण,कंपनीचे योगेश्वर अहेर,अनिस पटेल,ओमकार 
काळे तसेच, धामोरी, डोणगाव, रायपूर, दायगाव येथील 
मोठ्या प्रमाणात शेतकरी उपस्थित होते.

नुजिवीडु सीडचे
पीक पाहणी कार्यक्रम

खुनाचा प्रयत्न:  जखमींचा मृत्यू 
आधुनिक केसरी न्यूज  

औरंगाबाद : जुन्या कारणावरून छावणी परिसरातील लक्ष्मी कॉलनी 
प्रज्ञानगरात ६ ऑकटोबर रोजी पहाटे १२. १५ वा. चाकूने पोटात वार करण्यात 
आलेल्या जखमींचा घाटी रुग्णालयात आज सध्याकाळी ५ वा. उपचारा दरम्यान 
मृत्यू झाला .त्यामुळे या प्रकरणात खुनाच्या गुन्ह्याचे कलम वाढवण्यात आले 
आहे  अशी माहिती पोलीस निरीक्षक शरद इंगळे यांनी दिली. अतुल लोखण्डे 
असे मयत झालेल्या फिर्यादीचे नाव आहे यातील आरोपी अनिल साळवे याला 
छावणी पोलिसांनी यापूर्वीच अटक केलेली आहे. ६ ऑक्टोबर रोजी पहाटे साडे 
बाराच्या सुमारास लक्ष्मीनगरात आरोपी अनिल साळवे याने अतुल लोखण्डे हा 
मित्रांसोबत गप्पा मारत बसलेला असताना  याच्यावर चाकूने जीव घेणा हल्ला 
केला होता या प्रकरणात ६ ऑक्टोबरला सकाळी १० वा. खुनाच्या प्रयत्नाचा  
गुन्हा दाखल झाला होता व छावणी पोलिसांनी आरोपी अटकही केला होता या 
प्रकरणी पुढील तपास एपीआय पांडुरंग भागिले करत आहेत.

पंतप्रधानांंच्या वाढदिवसानिमित्त कुपोषित बालकांना आहार
आधुनिक केसरी न्यूज  

निफाड : सावरकरांच्या वाक्याची पुनरावृत्ती 
करताना देहाकडून देवाकडे जाताना हा भारत देश 
मध्ये लागतो या देशाप्रती असलेल्या आपले कर्तव्य 
आपण पूर्ण केलेच पाहिजे  देशाला प्रगतीपथावर 
नेत असताना भावी पिढी कुपोषित असेल तर 
त्यासाठी काम करण्याची गरज असुन आशिया 
खंडातील सर्वात मोठी बाजारपेठ लासलगाव आहे 
परिपूर्ण अशा गावात कुपोषित बालके आढळणे ही 
आपल्या सगळ्यांसाठी दुर्दैवी बाब आहे भविष्यात 
उपस्थितांच्या वतीने या कार्यासाठी हातभार तर 
लावून पण कुपोषित बालके आहार वाटप करण्याची 
वेळ येऊ न देता सुदृढ बालक स्पर्धा भरवू याचा अर्थ 
कुपोषित बालक मुक्त गाव करण्यासाठी आपण सर्व 
प्रयत्न करू असे मत नाशिक मर्चंट बॅकेचे उपाध्यक्ष 
प्रकाश दायमा यांनी व्यक्त केले आहे. 
  समाजातील प्रत्येक घटकासाठी अन्न, वस्त्र 
निवारा या मूलभूत गरजा आहे आणि त्या 
मिळविण्यासाठी मनुष्य आटापिटा करत असतो. 
त्यातच गोरगरीब कुटुंबातील व्यक्तींना आपली 
उपजीविका करण्यासाठी दैनंदिन कामकाजातून 
आपला उदरनिर्वाह करावा लागतो. परंतु काही 
कुटुंबामध्ये कुपोषित बालके असल्याने आपण एक 

समाजाचा घटक आहे आपणही समाजाचे देणे लागतो 
हा उदात्त हेतू डोळ्यासमोर ठेवून येवला येथील 
भाजपा ज्येष्ठ नेते बाबा डमाळे यांच्या माध्यमातून 
अनुलोम संस्थेद्वारे येवला- लासलगाव विधानसभा 
मतदारसंघातील कुपोषित बालकांना आहार वाटप 
करण्यात आला पाहिजे ही भावना लासलगाव भाजपा 
पदाधिकारी यांना व्यक्त केल्यानंतर लासलगाव 
येथील जिल्हा परिषद शाळेत सदरील कार्यक्रम 
घेण्यात आला. कार्यक्रमाच्या अध्यक्षस्थानी जेष्ठ 
मार्गदर्शक तथा नाशिक मर्चंट बँकेचे उपाध्यक्ष 

प्रकाश शेठ दायमा होते. अनुलोम संस्थेचे येवला 
तालुका समन्वय जयप्रकाश वाघ, वृषाल डमाळे, 
सुजल वैद्य,यांच्या आयोजनाने तथा भाजपा मंडल 
सरचिटणीस नितीन शर्मा यांच्या नेतृत्वाखाली भाजपा 
मंडलाध्यक्ष सौ स्मिताताई कुलकर्णी, ज्येष्ठ नेते 
राजेंद्र चाफेकर, व्यापारी आघाडी जिल्हा उपाध्यक्ष 
दत्तूलालजी  शर्मा यांच्या मार्गदर्शनाने तसेच 
लासलगाव शहराध्यक्ष योगेश पाटील, जैन प्रकोष्ट 
जिल्हा उपाध्यक्ष मनीष चोपडा, मंडल उपाध्यक्ष 
रवींद्र होळकर, लासलगाव शहर युवा अध्यक्ष निलेश 

जगताप, जैन प्रकोष्ट शहर उपाध्यक्ष प्रितेश आब्बड 
यांच्या सहकार्याने उपस्थित कुपोषित बालकांना 
आहार वाटप करण्यात आला. यावेळी लासलगाव 
भाजपा मंडल अध्यक्ष स्मिता कुलकर्णी यांनी 
अनुलोम संस्थेच्या कार्याची माहिती देताना सांगितले 
की, अनुलोम संस्था शासनाच्या विविध योजना 
समाजातील शेवटच्या घटकापर्यंत पोहोचवून त्यांच्या 
जीवनात परिवर्तन आणण्यासाठी प्रयत्न करते. रुग्ण 
तपासणी शिबीर, महिला सबलीकरण, बालकांच्या 
समस्या निवारण, अशा अनेक माध्यमातून संस्था 

कार्य करते. देश स्वातंत्र्य अमृत महोत्सव साजरा 
होत असताना अजूनही आपल्याकडे कुपोषित बालके 
आढळतात त्यांचे प्रमाण कमी झाले पाहिजे त्यासाठी 
कार्य करण्याची आश्वासन त्यांनी दिले. ज्येष्ठ नेते 
राजेंद्र चाफेकर यांनी सामाजिक प्रतिनिधी म्हणून 
कार्यासाठी प्रयत्नशील राहून कुपोषित बालकांची 
तालुक्याची आकडेवारी पाहता अतिशय धक्कादायक 
गोष्ट असल्याचे सांगितले. सामाजिक प्रतिनिधी 
म्हणून या कार्यासाठी प्रयत्नशील राहून अंगणवाडी 
बालकांच्या बाबतीतील समस्यांसाठी पाठपुरावा 
करण्यासाठी आम्ही कटिबद्ध आहोत असे त्यांनी 
सांगितले.   यावेळी परिसरातील माता, बालक तसेच 
अंगणवाडी सेविका वंदना वाढवणे, निमगाव वाकडा 
मुख्य सेविका व्ही सी पिंगटे, कविता चव्हाण, 
वैशाली जाधव, अनिता साखरे, रोहिणी गवळी, बेबी 
कटारे, वैशाली घुमरे, उषा नागरे, अनिता वैराळ, 
सईदा शेख, माया लचके उपस्थित होत्या.कार्यक्रमाचे  
सूत्रसंचलन अखिल भारतीय उर्दू शिक्षक संघटना 
संस्थापक साजिक अहमद यांनी केले. यावेळी नूतन 
वेळांजे, कैलास शिंदे, जावेद शेख, सनी गरड, 
रूपाली जाधव, प्रवीण शिंदे, कावेरी जगताप, श्रवण 
पवार, गायत्री होळकर, सोनाली पवार मंगला येवले, 
तसेच लासलगाव, पिंपळगाव (न) व टाकळी 
येथील माता भगिनी व पालक उपस्थित होते.

आधुनिक केसरी न्यूज  

धुळे : पिंपळनेर येथील पटेलवाडी परिसरातील 
रात्रीच्या १:३० वाजेच्या सुमारास सुभान कदीर पटेल 
यांच्या मालकीच्या ४ बकऱ्या बिबट्याने फस्त केल्या. 
सदर बकऱ्या सुभान पटेल यांच्या घराला लागूनच 
गोठ्यात बांधलेल्या होत्या. बिबट्याने गोठ्याचे दार 

तोडून गोठ्यात शिरकाव केला व सगळ्या बकऱ्यांना 
मारुन एक कोकरुला पूर्णपणे मांस खाऊन टाकलेले 
आढळले. सदर घटना कळताच वन्यजीव संरक्षण 
संस्थेचे प्रमोद गायकवाड व दानिश पटेल, पिंपळनेर 
वनविभागाचे वनरक्षक, वनपाल व वनाधिकारी 
घटनास्थळी दाखल झाले व घटनेच्या पंचनामा 
करण्यात आला.

पिंपळनेर येथे बिबट्याचा धुमाकूळ! 
अंधारात बकऱ्या खाऊन फरार

धान्य मोजण्याची मापे झाली कालबाह्य 
धान्याची जुनी मापे अशी प्रचलित होती.
●एक पायली म्हणजे चार शेर त्यात आता सात किलो धान्य भरते. 
●अर्धा पायली (आडसरी )म्हणजे दोन शेर त्यात साडेतीन किलो धान्य बसते. 
●एक शेर म्हणजे अंदाजे दोन किलो. ●मापट म्हणजे अर्धा शेर म्हणजे साधारण एक 
किलो. ●चिपट म्हणजे पावशेर म्हणजे साधारण अर्धा किलो (५००ग्रँम) 
●कोळव म्हणजे पाव किलो (२५०ग्रँम) ●निळव म्हणजे आतपाव (१२५ग्रँम) 
●चिळव म्हणजे छटाक (५०ग्रँम) ●अशी जुनी मापे मोजण्याची अतिप्राचीन पध्दती 
होती.

आधुनिक केसरी न्यूज  

बंडू खडांगळे
दिंडोरी  :  ग्रामीण भागातील अनेक साधने,वस्तू या आधुनिक व 
तंत्रज्ञानाच्या युगात काळ्याच्या पडद्याआड गेल्याने त्या वस्तू आता 
फक्त शोभेच्या वस्तू बनल्या आहेत. त्यात धान्य मोजण्याची मापे ही 
दुर्मिळ झाली आहे. पूर्वीच्या काळी ग्रामीण भागात शेतकरी आपल्या 
शेतात मोठ्या प्रमाणावर वेगवेगळ्या हंगामात वेगवेगळी स्वरूपांची 
धान्य पिकवित होते.त्यामुळे शेतामध्ये धान्याच्या मोठ्या प्रमाणावर 
राशी (ढिग) असायच्या व ते पोत्यामध्ये भरण्यापूर्वी त्याचे मोजमाप 
केले जात होते. त्यासाठी भांड्याच्या आकाराची मापे असायचे त्यांने 
धान्य मोजून पोत्यामध्ये भरली जात असायची. ती मापे पितळी,लोंखडी 
अथवा पत्र्यापासुन बनवलेली असायची. त्यासाठी नाशिक, नगर, ठाणे 
इ.ठिकाणांहून कारगिर या वस्तू बनविण्यासाठी तरबेज मानले जात होते. 
पुर्वीच्या काळी ग्रामीण भागातील मंडळी शिक्षणांपासुन मोठ्या प्रमाणावर 
दुरावलेली असायची व आपल्या शेतात पिकांवलेले धान्य हे शेर (धान्य 

मोजण्याचे साधन) यावर विकले जायाचे. त्यासाठी ग्रामीण भागात 
अतिप्राचीन मोजण्याची पध्दती अवलंबात नागरिक आणत असत.सध्या ही 
पध्दती ग्रामीण भागातुन दुर्मिळ होत चालली आहे. आता सर्वच ठिकाणी 
आधुनिक युगाची प्रगती वाढल्याने शिक्षणांचा आलेख हा उंचावला 
गेल्याने ग्रामीण भागातील अनेक जुन्या पारंपरिक पध्दतीनां आता फाटा 
मिळु लागला आहे. यांचे आजच्या पिढीला नवल वाटणे विशेषच म्हणावे 
लागेल. त्यामुळे आता धान्य मोजण्यासाठी क्विंटल, किलो, टन, यावर 
मोठ्या प्रमाणावर भर दिला जात आहे.

महाराष्ट्रात पुन्हा सत्तेवर येणार नाही या भीतीने 
भाजपने सेना फोडण्याचे पाप केले : पाटील

आधुनिक केसरी न्यूज  

कोल्हापूर : हिंदूत्वाची मते फुटतील 
आणि आपल्याला महाराष्ट्रात कधीच 
सत्तेवर येता येणार नाही या भीतीने 
भाजपला ग्रासले असल्यामुळे शिवसेना 
फोडण्याचे पाप भाजपने केले अशी 
जोरदार टीका राष्ट्रवादी काँग्रेसचे 
प्रदेशाध्यक्ष आणि माजी जलसंपदा 
मंत्री जयंत पाटील यांनी कोल्हापूर येथे 
माध्यमांशी बोलताना आज केली. 
शिवसेनेतील बंडाळी ही शिवसेनेची 
कधीच नव्हती ती भाजपप्रणीतच होती 
असा जोरदार हल्लाबोलही जयंत पाटील 
यांनी केला. काही झाले तरी प्रोफेशनली 
आपल्याला टिकायचे तर समोरचा पक्ष 
फोडला पाहिजे हा उद्देश ठेवून भाजपने 
शिवसेना फोडली तसे कारस्थान रचण्यात 
आले. आता नावही आणि चिन्हही काढून 
घेण्यात आले त्यामुळे उध्दव ठाकरे 
यांच्या घरातील शिवसेना चोरीला गेली 
आणि ती कुणाच्या घरात गेली हे थोड्या 
दिवसात समोर येईल म्हणजेच एकनाथ 
शिंदे यांच्याकडे देण्याची व्यवस्था 
आयोगाच्या माध्यमातून होईल यात शंका 
नाही असा थेट आरोपही जयंत पाटील 

यांनी केला आहे. एकनाथ शिंदे यांनी 
बंडाळीची कबुलीच दिल्यामुळे अर्थ 
स्पष्ट आहे की, शिवसेना फोडण्याचे 
आणि बाळासाहेबांच्या पक्षाचे दोन 
तुकडे करण्याचे कारस्थान भाजपने केले 
आहे असा आरोपही जयंत पाटील यांनी 
केला.  आता बाळासाहेबांची शिवसेना 
हे नाव निवडणूक आयोग मान्य करतो. 
बाळासाहेब ठाकरे हे उध्दव ठाकरे 
यांचे वडील. उध्दव ठाकरे यांचा त्या 
नावावर पूर्ण अधिकार असे असताना 
निवडणूक आयोग निर्णय घेतो हे किती 
प्लॅनिंगने सुरु आहे आणि भयंकर आहे 
हे महाराष्ट्रातील जनतेच्या लक्षात येतेय 
त्यामुळेच राज्यातील जनतेचा भाजप 
आणि एकनाथ शिंदे सरकारवरील राग 
पदोपदी वाढतोय असेही जयंत पाटील 
म्हणाले. शिवसेनेने ज्याला उमेदवारी 
दिली आहे त्याला साम-दाम-दंड भेद 
वापरायचा व त्याला पळवायचे हे योग्य 
आहे का? असा संतप्त सवालही जयंत 
पाटील यांनी यावेळी केला. जो उमेदवार 

शिवसेनेने ठरवला आहे त्याचा प्रचार 
शिवसेनेने केला आहे. अंधेरी विधानसभा 
मतदारसंघात शंभर टक्के शिवसेना 
निवडून येईल अशी परिस्थिती आहे. 
यातून महाराष्ट्रातील जनमताची एक 
छोटीशी चाचणी मुंबईकरांची होणार आहे. 
अंधेरी मतदारसंघात मराठी भाषिक संख्या 
मर्यादित असून हा बहुभाषिक मतदारसंघ 
आहे त्यामुळे तिथला निर्णय कसा येतो 
आणि काय येतो हे बघण्याचे औत्सुक्य 
असतानाच उमेदवार पळवायचा हे जे 
लोक करत असतील तर राज्यातील 
जनतेच्या लक्षात येईल आणि पुढच्या 
विधानसभा निवडणुकीत यांच्याविरोधात 
कोण उभा राहणार नाही याची व्यवस्थाही 
ते करु शकतील असा उपरोधिक टोलाही 
जयंत पाटील यांनी लगावला आहे. 
शिवसेनेचा जो फुटीर गट आहे त्याचा 
पदोपदी महाराष्ट्रात निषेध व्हायला 
लागला आहे म्हणून मग कुणावर 
बोलायचं तर राष्ट्रवादीवर  हा त्यांचा 
उद्देश आहे. राष्ट्रवादीने शिवसेना, 
कॉंग्रेस यांच्यासोबत पुढाकार घेऊन साथ 
दिली आणि पवारसाहेबांनी महाविकास 
आघाडीची स्थापना केली असेही जयंत 
पाटील यांनी ठणकावून सांगितले.

काही गुप्त गोष्टी 
कुणाला सांगता येत नाहीत

परतीच्या पावसामुळे सोयाबीन सोंगणी मंदावली ! 
देव्हारी व सावळदबारा परिसरात दमदार पाऊस ! पावसामुळे सोयाबीनला कोंब येण्याची शक्यता ?

आधुनिक केसरी न्यूज  

देव्हारी : सोयगाव तालुक्यातील देव्हारी 
सावळदबारा, नांदा तांडा, घाणेगाव, टिटवी, 
हिवरी येथे ११ऑक्टोंबर रोजी सकाळी चार 
वाजेपासून पावसाला सुरुवात झाली.
अनेक ठिकाणी परतीच्या पावसामुळे 
सोयाबीन पिकाची मोठ्या प्रमाणात नुकसान 
होत असून परतीच्या पावसामुळे शेतकरी 
हवालदिल झाला आहे,दिनांक ११ ऑक्टोंबर 
रोजी अनेक भागांमध्ये दमदार परतीचा पाऊस 
पडला आहे. अनेक शेतकरी आपल्या शेतात 
आलेली सोयाबीन काढणी व सोंगणी मध्ये 
व्यस्त आहे, परंतु गेल्या पाच दिवसांमध्ये 
तीन दिवस परतीचा पाऊस पडल्यामुळे 
सोयाबीन सोंगणीचे कामे ठप्प आहेत.

अनेक शेतमजुरांनी सोयाबीन सोंगणीसाठी गट 
तयार केले असून प्रत्येक एकरासाठी 3000 
ते 3200 रुपये घेतले जातात, तर काही 
शेतमालकांनी पर राज्यातील मजूर आणले 
आहे. परंतु 9 ऑक्टोंबर रोजी सोयगाव 
परिसर देव्हारी या भागात दमदार पाऊस 
झाल्यामुळे सोयाबीन सोंगणी खोळंबली आहे. 
त्यामुळे शेतकरी हवालदिल झाला आहे. 
काही शेतामध्ये अजूनही पाणी साचलेले 
आहे. त्यामुळे हातात तोंडाशी आलेला घास 
निसर्ग हिरावून तर घेणार नाही ना अशी भीती 
शेतकऱ्यांच्या मनामध्ये निर्माण झाली आहे. 
तर काही सोयाबीन पिकांना सतत पडणाऱ्या 
पावसामुळे कोंब येण्याची शक्यता असून 
शेतकऱ्याने आता शासनाकडे मदत मागितली 
आहे.

आधुनिक केसरी न्यूज  

जळगाव जा : लोकशाहीचा चवथा आधारस्तंभ म्हणून 
पत्रकाराची भूमिका महत्त्वाची असते. समाजामनाच प्रतीबींब 
पत्रकार आपल्या लेखणीच्या माध्यमातून मांडत असतात. 
समाजातील सर्व घटकांसाठी पत्रकार सातत्याने लढा देत 
असतो. पण पत्रकारांसाठी कुणीही लढा देतांना कुनीही 
दिसत नाही. त्याच्या समस्या, अडचणी कडे कुणाचही लक्ष 
जात नाही. त्यामुळे  संस्थापक अध्यक्ष संदीप काळे यांनी 
पत्रकारांच्या समस्यांसाठी एक संघटना, एक चळवळ उभी 
केली आहे. व्हाईस ऑफ मीडिया या संघटनेच्या माध्यमातून 
पत्रकारांच्या न्याय हंक्कासठी सघटणेच्या माध्यमातून ते 
आवाज उठवणार आहेत. 
संघटणेची बांधणी ही अतीषय महत्वाची आहे.त्याचाच एक 
भाग म्हणून संघटणेची  तालुका कार्यकारणी संस्थापक अध्यक्ष 
संदीप काळे, विदर्भ अध्यक्ष अनिल मस्के, जिल्हाध्यक्ष 
लक्ष्मीकांत बगाडे, जिल्हा कार्याध्यक्ष अरुण जैन आणि 
सिद्धेश्वर पवार,जिल्हा उपाध्यक्ष सुनील तिजारे, अभिमन्यू 
भगत यांच्या मार्गदर्शनात तयार झाली असून तालुका अध्यक्ष 
गुलाबराव इंगळे यांनी ही कार्यकारणी घोषित केली आहे. 

तालुका अध्यक्ष गुलाबराव इंगळे हे असून कार्याध्यक्ष पदी 
पिंपळगाव काळे येथील जेष्ठ पत्रकार डॉ. राजेंद्र तानकर, 
सहसचिवपदी आधुनिक केसरीचे जिल्हा प्रतीनीधी सागर 
झनके, संघटकपदी आर.सी.24 न्युज मीडियाचे संपादक राजेश 
बाठे, सचिव म्हणून आकाश उमाळे, उपाध्यक्षपदी व्हिडीओ 
व्हालंटरचे जिल्हा प्रतीनीधी विनोद वानखडे, महमद फारूख, 
संघटनेचे कोषाध्यक्ष, खजिनदार म्हणून विनोद चिपडे हे 
आहेत, तालुका कार्यवाह म्हणून धानोरा (महासिद्ध) येथील 
संदीप भोपळे, हे कार्य पाहणार आहेत. दै.महासागरचे तालुका 
प्रतिनिधी अनिल भगत हे युवा पत्रकार या संघटनेचे प्रसिद्ध 
प्रमुख असून युवा पत्रकार योगेश म्हसाळ, देविदास भड, संजय 
दांडगे, अमर तायडे, विजय वानखडे हे कार्यकरणी सदस्यमध्ये 
आहेत.

व्हॉइस ऑफ मीडिया अध्यक्षपदी गुलाबराव 
इंगळे तर कार्याध्यक्षपदी डॉ. राजेंद्र तानकर

आधुनिक केसरी न्यूज  

लोणार : तालुक्यातील टिटवी येथील तलावावर स्थापन 
करण्यात आलेल्या मुंगसाजी माऊली पाणी वापर संस्थेच्या 
अध्यक्ष पदासाठीआज पार पडलेल्या निवडणुकीत भगवान 
आश्रुजी कोकाटे यांची अविरोध निवड करण्यात आली. 
पाटबंधारे विभाग मेहकर श्रेणी १ चे उपविभागीय अधिकारी 
यांनी ११ ऑक्टोंबर रोजी मुंगसाजी महाराज पाणी वाटप 
संस्थेच्या अध्यक्ष पदासाठी निवडणूक लावण्यात आली 
होती. अर्ज भरण्याच्या शेवटच्या वेळेपर्यंत भगवान कोकाटे 

यांचा एकमेव अर्ज आल्याने त्यांची अध्यक्षपदी अविरोध 
निवड झाल्याचे निवडणूक निर्णय अधिकारी देसले सहाय्यक 
अभियंता पाटबंधारे विभाग यांनी जाहीर केलेयावेळी मुंगसाजी 
महाराज पाणी वाटप संस्थेचे संचालक नारायण त्र्यंबक ढेंबरे, 
संजय जनार्दन कोकाटे, दामोदर दुलाजी तनपुरे, सौ छाया गेंदू 
आप्पा राऊत रमेश साहेबराव डोळे, बळीराम किसन दराडे, 
श्रीमती विजया फुलचंद बोरा, सौ अनुसया कोकाटे, विठ्ठल 
सखारामफुफाटे, प्रल्हाद नारायण कुटे, धोंडू राजाराम कोकाटे 
प्रामुख्याने उप स्थित होते. यावेळी अध्यक्ष म्हणून निवड 
होताच भगवान कोकाटे यांनी सर्व संचालकांचे आभार मानले.

मुंगसाजी महाराज पाणी वाटप संस्थेच्या 
अध्यक्षपदी भगवान कोकाटे यांची निवड

आधुनिक केसरी न्यूज  

निफाड : तालुक्यात खरीप हंगामातील मका व सोयाबीन 
काढणीचे काम सुरू झाले असून, 
सदरचा शेतीमाल एकाचवेळी 
बाजार आवारात विक्रीस 
आल्यामुळे बाजारभाव कमी होऊन 
शेतकऱ्यांचे आर्थिक नुकसान 
होऊ नये म्हणुन लासलगाव 
बाजार समितीने दरवर्षीप्रमाणे 
सन २०२२-२३ या हंगामाकरीता 
शेतमाल तारण कर्ज योजना सुरू 
करण्याचा निर्णय घेतल्याची माहिती 

बाजार समितीच्या सभापती सौ सुवर्णा जगताप यांनी दिली. 
शेतकऱ्यांनी या योजनेचा लाभ घेण्याचे आवाहन त्यांनी केले. 
महाराष्ट्र राज्य कृषी पणन मंडळ, पुणे या संस्थेमार्फत सन 
१९९०-९१ पासून राबविण्यात येणाऱ्या या योजनेंतर्गत बाजार 
समिती सन २०२२-२३ या हंगामाकरीता मका, सोयाबीन, 
चना व गहु या प्रमुख शेतीमालासाठी तारण कर्ज योजना 
राबविणार आहे.. त्यानुसार या योजनेंतर्गत फक्त उत्पादक 

शेतकऱ्यांचाच माल तारणात ठेवला जाणार आहे. शासकीय 
प्रतवारीकार व बाजार समितीचे प्रतवारीकार यांनी संयुक्तरित्या 
शिफारस केलेला मका, सोयाबीन, चना व गहू हा शेतीमाल 
ज्या दिवशी महाराष्ट्र राज्य   वखार महामंडळाच्या गोदामात 
तारण म्हणुन ठेवला जाईल. त्या दिवसाचे सरासरी बाजारभाव 
किंवा त्या मालाचे किमान आधारभूत दर यापैकी जे कमी 
असेल ते विचारात घेऊन बाजार समिती वखार महामंडळाचे 
पावती प्रमाणे स्वनिधीतून संबंधित शेतकऱ्यास धनादेशाद्वारे 
रक्कम अदा करणार आहे. संबंधित शेतकऱ्यांचा खाते उतारा 
व ७/१२ उता-यावरील मका, सोयाबीन, चना व गव्हाचे 
लागवड क्षेत्र व उत्पादीत माल याचे प्रमाण ठरवून एकुण 
किंमतीच्या ७५ टक्के रक्कम तारण कर्ज म्हणुन ६ महिन्यांच्या 
मुदतीने ६ टक्के व्याजदराने शेतकऱ्यांना अदा करण्यात येणार 
आहे. त्यानंतरच्या ६ महिन्याकरीता ८ टक्के व त्यापुढील ६ 
महिन्यांकरीता १२ टक्के व्याज दराने आकारणी केली जाणार 
आहे. १८ महिन्यानंतर सदर कर्जास मुदतवाढ मिळणार नाही.
लासलगाव बाजार समिती कार्यक्षेत्रातील शेतकऱ्यांनी सदर 
योजनेचा जास्तीत जास्त लाभ घ्यावा, असे आवाहन बाजार 
समितीच्या सभापती सुवर्णा जगताप, उपसभापती प्रिती बोरगुडे 
व सचिव नरेंद्र वाढवणे यांनी केले आहे.

आधुनिक केसरी न्यूज  

अकोला : जैन साध्वी प्रभा प्रकाश कॉनव्हेट 
आलेगाव, ता. पातूर, जि. अकोला येथील 
विद्यार्थी पार्थ खुळे राष्ट्रीय अबॅकस स्पर्धेत 

सर्वप्रथम आला आहे. त्याने या स्पर्धेत 100 
पैकी 100 गुण प्राप्त केले आहेत. त्याच्या या 
यशाचे सर्वत्र कौतुक होत आहे. या यशाचे 
श्रेय त्याने आपल्या आई-वडिल, गुरुजनांना 
दिले आहे.

शेतमाल तारण कर्ज योजनेचा शेतकऱ्यांनी 
लाभ घ्यावा : सभापती सुवर्णा जगताप

राष्ट्रीय अबॅकस स्पर्धेत पार्थ खुळे सर्वप्रथम
नक्षलवाद्यांनी पुरुन ठेवलेले स्फोटक हस्तगत

आधुनिक केसरी न्यूज  

गडचिरोली : नक्षलवादी शासनविरोधी विविध घातपाती 
हिंसक कारवाया करण्यासाठी विविध प्रकारचे शस्त्र व स्फोटक 
साहित्यांचा वापर करतात व ते साहित्य सुरक्षा दलांना धोका 
पोहचविण्याच्या उद्देशाने गोपनियरित्या जंगल परिसरात 
जमिनीमध्ये पुरुन ठेवतात. अशा पुरुन ठेवलेल्या साहित्यांचा 

वापर नक्षलवाद्यांकडून नक्षल सप्ताह तसेच इतरप्रसंगी केला 
जातो. उपविभाग कुरखेडा अंतर्गत येत असलेल्या पोमकें 
मालेवाडा हद्दीमध्ये मौजा लड्डुडेरा (हेटळकसा) जंगल 
परिसरात नक्षलवाद्यांनी पोलिस पथकांना नुकसान पोहचवून, 
मोठा घातपात घडवून आणण्याच्या उद्देशाने मोठ्या प्रमाणात 
दारूगोळा, स्फोटके व इतर साहित्य पुरून ठेवले असल्याची 
गोपनिय माहिती पोलिसांना मिळाली होती. 

आधुनिक केसरी न्यूज  

बिडकीन : पोलीस ठाण्याच्या हद्दीतील 
मानसगव्हाण येथे जुगार रेड करून परत 
पोलीस स्टेशन बिडकीनकडे परत येत 
असताना लोहगाव फाटा येथे गोपनिय 
बातमोदारामार्फत माहीती मिळाली कि. 
लोहगांव येथील सुदाम किसन जाधव 
हा त्याचे ताब्यात राहते घरी विनापरवाना 
अवैधरित्या शासनाने प्रतिबंधीत केलेल्या 
गांजा •बाळगुन असून त्याची विक्री 
करत आहे. अशा मिळालेले खात्रीशीर 
माहीती मिळाली. त्यावरून  गिरजाशंकर 

आवळे ,नायब तहसीलदार  पैठण, 
तसेच दोन शासकीय पंच यांचेसमक्ष 
सुदाम किसन जाधव यांचे घराची झडती 
घेतली असता त्याचे घरातून एक पांढऱ्या 
रंगाची प्लास्टीक पिशवीची पाहणी केली 
असता त्यामध्ये उग्र वास येत असलेला 
हिरवट रंगाचा गांजा वजन २ किलो १०० 
ग्रम कि. २०,१००/- रुपयांचा गांजा 
अवैधरित्या विक्रो करण्याच्या उददेशाने 
बेकायदेशीरपणे साठवून ठेवल्याचे 
मिळून आल्याने नमुद आरोपीवर कलम 
२०.२२ एन डि पि एस  अॅक्ट प्रमाणे गुन्हा 
दाखल करण्यात आला. पुढील तपास 

सपोनि संतोष माने सो हे करीत आहेत. 
सदरची कार्यवाही मा. मनिष कलवानिया 
सो, पोलीस अधिक्षक सा. औरंगाबाद 
ग्रामीण, मा. पवन बनसोड सो, अप्पर 
पोलीस अधिक्षक सा. औरंगाबाद ग्रामीण, 
मा. विशाल नेहुल सो, उपविभागीय 
पोलीस अधिकारी सा. पैठण याच्या 
मार्गदर्शनाखाली सहायक पोलीस निरीक्षक 
संतोष माने, पोलीस उपनिरीक्षक महेश 
घुगे, बीट जामदार सोमनाथ तांगडे, संजय 
चव्हाण, सदानंद बनगे, हनुमान धनवे, 
योगेश वाघमोडे, विजय माळे,  सचिन 
म्हस्के यांनी केली.

अवैध गांजा विक्री करणाऱ्यावर पोलीसांची कारवाई

विनयभंग प्रकरणी गुन्हा दाखल
आधुनिक केसरी न्यूज  

गंगापूर : एका पस्तीस वर्षीय महीलेचा अश्लिल स्वरुपाचा बदमानी कारक 
मॅसेज टाईप करून सोशल मीडियावर प्रसारित केल्याने एका हाॅटेल व्यवासाईक 
तथा साहीत्यीकाविरुध्द गंगापूर पोलीस स्टेशनमध्ये विनयभंग केल्याप्रकरणी 
गुन्हा दाखल करण्यात आला आहे.  
पोलिसांकडून मिळालेल्या माहितीनुसार नक्षत्रवाडी येथील एका पस्तीस वर्षीय 
महिला  कामानिमित्त बाहेर गाववर असताना त्यांच्या  परिचायातील बाबासाहेब 
दुबे याने फोन वरून सांगितले की, योगेश तुळशीराम मोरे गंगापुर ता. गंगापूर 
याने त्याचे मोबाईल क्र.9405737346 च्या व्हाट्सॲप वरुन तुमचा फोटो 
अपलोड करून त्याच्या खाली अश्लिल स्वरुपाचे बदनामीकारक अवमान 
कारक मैसेज टाइप करून प्रसारित केल्याचे सांगितले व मँसेजचे स्क्रिनशाॅट 
महीलेला पाठविले यावरून योगेश तुळशीराम मोरे रा. गंगापुर, ता. गंगापूर याने 
मोबाईल क्र. 9405737346 च्या व्हाट्सअँप वरून महीलेचे फोटो अपलोड 
करून त्याच्या खाली अश्लिल स्वरुपाचा बदमानी कारक मॅसेज टाईप करून 
प्रसारित केल्याने त्याचे विरुध्द गंगापूर पोलीस स्टेशनमध्ये भादवी कलम 
भारतीय तंत्रज्ञान (सूधारना) अधिनियम २००८, ३५४,६६ सी ६७ प्रमाणे गुन्हा 
दाखल करण्यात आला आहे पुढील तपास पोलीस उपनिरीक्षक अशोक चौरे हे 
करत आहे.

जागतिक पातळीवर गौरवलेले महाविकास आघाडी 
सरकार कपटाने पाडण्यात आले : जयंत पाटील

आधुनिक केसरी न्यूज  

कोल्हापूर : महाविकास आघाडी सरकारने 
मागील अडीच वर्षात अभूतपूर्व काम केले, 
ज्याची दखल जागतिक पातळीवरही घेण्यात 
आली. कर्जमाफी देण्याचा निर्णय आम्ही सर्वप्रथम 
घेतला, कोविडच्या काळात देशभरात कौतुक 
होईल इतके काम केले. मात्र कपटाने सरकार 
पाडण्यात आले अशी घणाघाती टीका राष्ट्रवादी 
काँग्रेसचे प्रदेशाध्यक्ष आणि माजी जलसंपदा मंत्री 
जयंत पाटील यांनी कोल्हापूर येथे केली. फुटीर 
आमदारांच्या मतदारसंघात फिरून आल्यानंतर 
लोकांच्या मनात संतापाची लाट आहे असे 

सांगतानाच लोकं यांना धडा शिकवायला तयार 
आहेत. यांचे डिपॉझिट जप्त होईल अशी परिस्थिती 
आहे. हे आमदार निवडणुकांसाठी जेव्हा बाहेर 
पडतील, तेव्हा त्यांना खोक्यांचा हिशेब द्यावा 
लागेल असे स्पष्ट करतानाच अशा परिस्थितीत 
आपण आपला महाविकास आघाडीचा उमेदवार 
प्रचंड मताधिक्याने निवडून येईल यासाठी प्रयत्न 
करावा असे आवाहनही जयंत पाटील यांनी केले. 
ज्याला मुख्यमंत्री व्हायचे होते त्याला उपमुख्यमंत्री 
केले आणि ज्याला उपमुख्यमंत्री व्हायचे होते त्याला 
मुख्यमंत्री केले असा टोला लगावतानाच त्यांचा 
कारभार फक्त एका वर्षाचा आहे असे भाकीतही 
जयंत पाटील यांनी केले. आपल्याला ताकदीने 

आपल्या विजयाची मोर्चेबांधणी करावी. आपली 
संघटना ताकदवान कशी होईल यासाठी प्रयत्न 
करावे. त्यामुळे इथे यश आपल्यालाच मिळणार 
असा विश्वासही जयंत पाटील यांनी व्यक्त केला. 
शिंदे-फडणवीस सरकार आल्यापासून महाराष्ट्राला 
प्रत्येक गोष्टीत कमीपणा घ्यावा लागत आहे. 
महाविकास आघाडी सरकारने वेदांताचा प्रकल्प 
खेचून महाराष्ट्रात आणला होता तो प्रकल्प आज 
या सरकारच्या अकार्यक्षमतेमुळे गुजरातला 
गेला. इतरही प्रकल्प महाराष्ट्राच्या हातून इतर 
राज्यात जात आहेत असेही जयंत पाटील म्हणाले. 
आज महागाईमुळे नागरीक प्रचंड त्रस्त आहेत. 
बेरोजगारीमुळे तरुण मंडळी हैराण झाली आहे 

मात्र सरकार त्याकडे लक्ष देत नाही. या देशातील 
मीडियाही त्यावर प्रकाश टाकण्याची तसदी घेत 
नाही. मात्र काहीही झाले तरी सूर्य उगवायचा राहत 
नाही. त्यामुळे लवकरच परिवर्तन होईल असेही 
जयंत पाटील यांनी स्पष्ट केले.  
कोल्हापूर जिल्ह्यातील पश्चिम भुदरगड, राष्ट्रवादी 
काँग्रेस पार्टीच्यावतीने श्री दुधगंगा वेदगंगा सहकारी 
साखर कारखाना लिमिटेड बिद्रीचे अध्यक्ष माजी 
आमदार के. पी. पाटील यांचा नागरी सत्कार 
सोहळा व शेतकरी युवक कार्यकर्ता मेळावा 
आयोजित करण्यात आला होता. यावेळी जयंत 
पाटील यांनी सत्ताधाऱ्यांवर जोरदार हल्लाबोल 
केला. श्री दुधगंगा -वेदगंगा सहकारी साखर 

कारखान्याने देशात पहिला नंबर पटकावला आहे. 
त्याबद्दल के. पी. पाटील आणि सर्व संचालकांचे 
जयंत पाटील यांनी अभिनंदन केले.  राज्यातील 
इतर कारखान्यांना हेवा वाटेल अशी प्रगती श्री 
दुधगंगा - वेदगंगा सहकारी साखर कारखान्याने 
केली आहे. या संस्थेने अधिकाअधिक प्रगती 
करावी अशा शुभेच्छाही दिल्या.  २०१९ सालच्या 
विधानसभा निवडणुकीत ही जागा थोड्याशा 
फरकाने आपण गमावली. लोकांना वाटत होतं 
की, या निवडणुकीत राष्ट्रवादीला चांगले यश 
येणार नाही मात्र आम्ही चांगली कामगिरीही केली 
व पवारसाहेबांच्या मार्गदर्शनाने आम्ही सत्तेतही 
परतलो असेही जयंत पाटील यांनी सांगितले.

आधुनिक केसरी न्यूज  

चेन्नई : सोशल मीडिया हे एक असे 
प्लॅटफॉर्म आहे जेथे तुम्ही व्हिडीओ पाहून 
स्वत:चं मनोरंजन करु शकता किंवा 
स्वत:चे व्हिडीओ देखील शेअर करु शकता. 
अनेकांना येथे प्रसिद्धी देखील मिळाली आहे. 
तर काही तरुण असे देखील आहेत, जे 
प्रसिद्धी मिळवण्यासाठी काहीही करण्याची 
तयारी दाखवतात, ज्यासाठी ते आपल्या 
जिवाची देखील पर्वा करत नाहीत. म्हणूनच 
तर बऱ्याचदा आपण सोशल मीडिया ओपन 
केला तरी देखील आपल्यासमोर असे अनेक 
स्टंटचे व्हिडीओ येतात. हे स्टंट खूपच 
धोकादायक असता, कारण यामुळे त्या स्टंट 
करणाऱ्या आणि इतर लोकांना देखील धोका 
असतो. सध्या असाच एक व्हिडीओ सोशल 

मीडियावर समोर आला आहे, जो एका 
स्टंटचा आहे. ज्यामध्ये काही मुलं ट्रेनमधून 
बाहेर धारदार शस्त्रे फिरवताना दिसून आली.
या तरुणाचा हा स्टंट फारच धोकादायक 
आहे, कारण यामुळे धारदार शस्त्र चुकून 
त्यांच्यापैकी कुणाला किंवा आजुबाजूच्या 
व्यक्तींना लागून जीव धोक्यात येऊ शकतो. 
परंतू ते याचा विचारच करत नाही. खरे तर 
काही दिवसांपूर्वी चालत्या ट्रेनमध्ये दारात 
बसून प्लॅटफॉर्मवर तिघे जण धारदार शस्त्र 
कधी हवेत तर कधी प्लॅटफॉर्मवर फिरवताना 
दिसत आहेत. हे विद्यार्थी चालत्या ट्रेनच्या 
बाहेर लटकून आणि प्लॅटफॉर्मवर धारदार 
शस्त्रे घासून लोकांना घाबरवण्याचा प्रयत्न 
करत होते. इतकंच नव्हे तर यातील एक जण 
रेल्वेच्या डब्यावर कुऱ्हाडीने वार करतानाही 
दिसला.

पण म्हणतात ना, तुम्ही काहीही केलंत तरी 
त्याची शिक्षा तुम्हाला याच जन्मात भोगावी 
लागते? तसेच या तरुणासोबत घडले. 
त्यांच्या हा व्हिडीओ सोशल मीडियावर 
व्हायरल होताच पोलिसांनी या तिघांची 
ओळख पटवून त्यांना अटक केली आहे. 
गुम्मीदिपुंडी येथील अन्बरसू, पोनेरी येथील 
रविचंद्रन आणि अरुल अशी अटक करण्यात 
आलेल्या विद्यार्थ्यांची नावे आहेत. हे सर्व 
चेन्नईतील प्रेसिडेन्सी कॉलेजचे विद्यार्थी 
असल्याचे डीआरएमने सांगितले.
हा व्हिडीओ तामिळनाडूमधला असल्याचे 
सांगण्यात येतेय. हे विद्यार्थी टोळीच्या 
समर्थनार्थ घोषणाबाजी करताना ऐकू येतात. 
हा व्हिडीओ पाहून नेटकऱ्यांनी संताप व्यक्त 
केलाय. तसेच असेच धोकादायक स्टंट न 
करण्याचे आवाहन देखील करत आहेत. 

ट्रेनमधून धारदार शस्त्रे फिरवत दहशत

आधी नाना पाटेकरांच्या पाया पडला 
अन् नंतर…, रणवीर ‘तो’ व्हिडीओ व्हायरल

आधुनिक केसरी न्यूज  

मुंबई : रणवीर सिंह हा एनबीए इंडियाचा ब्रँड अ‍ॅम्बेसिडर 
आहे. काही दिवसांपूर्वी त्याने दुबईवारी केली होती. 
दुबईमधील आबू दाबी शहरात नॅशनल बास्केटबॉल 
असोसिएशन तर्फे ‘एनबीए आबू दाबी गेम्स २०२२’ 
या स्पर्धेचे आयोजन करण्यात आले होते. या स्पर्धेला 
रणवीरने हजेरी लावली होती. त्याने तेथे जाऊन अनेक 
एनबीए स्टार्संसह लोकप्रिय बॉलिवूडच्या गाण्यांवर डान्स 
केला. दरम्यान मुंबईमध्ये परतल्यानंतर तो एका पुरस्कार 
सोहळ्याला उपस्थित होता. या सोहळ्यामधला त्याचा 
व्हिडीओ सध्या सोशल मीडियावर व्हायरल झाला आहे.
लोकमतच्या एका पुरस्कार सोहळ्यामध्ये नाना पाटेकर, 
रणवीर सिंह यांसारख्या कलाक्षेत्रातील अनेक मान्यवरांनी 
उपस्थिती लावली होती. तेथे मुख्यमंत्री एकनाथ शिंदे 
यांच्यासह बरेचसे राजकीय नेतेही हजर होते. तेव्हा 
रणवीरने व्यासपीठावर जाऊन ‘बाजीराव मस्तानी’ या 
सुपरहिट चित्रपटातील ‘मल्हारी’ हे गाणं गाऊन दाखवलं. 
या कार्यक्रमादरम्यान तो मराठीमध्ये बोलण्याचा प्रयत्न 

करत होता. पुढे त्याने ‘८३’ चित्रपटातील गाणं गात 
तिरंगा फडकवला. १९८३ मध्ये कपिल देव यांच्या संघाने 
विश्वचषक जिंकला होता. या ऐतिहासिक घटनेवर 
आधारित ‘८३’ हा चित्रपट गेल्या वर्षी प्रदर्शित झाला. या 
पुरस्कार सोहळ्यामध्ये त्याला या चित्रपटासाठी पुरस्कार 
मिळाला. जेव्हा त्याचे नाव उच्चारण्यात आले, तेव्हा तो 
जागेवरुन उठला. त्यानंतर हवेतच बॅटिंग करायची अ‍ॅक्शन 
करत तो पुरस्कार घेण्यासाठी व्यासपीठावर पोहोचला. 
तेव्हा तेथे नाना पाटेकर उभे होते. पुरस्कार घेण्यापूर्वी 
रणवीर त्यांच्या पाया पडला. नानांना मिठी मारल्यावर 
रणवीरने त्यांच्या गालाचे हलकेच चुंबन घेतले. यावेळचा 
व्हिडीओ सोशल मीडियावर पोस्ट करण्यात आला. 
रणवीरच्या ‘८३’ या चित्रपटाला प्रेक्षकांचा संमिश्र प्रतिसाद 
मिळाला. त्यानंतर मे २०२२ मध्ये प्रदर्शित झालेला त्याचा 
‘जयेशभाई जोरदार’ फ्लॉप झाला. प्रदर्शनापूर्वी योग्य 
पद्धतीने प्रमोशन न केल्याचा परिणाम या चित्रपटाच्या 
बॉक्स ऑफिस कलेक्शनवर झाला. पुढच्या वर्षी त्याचा 
‘रॉकी और रानी की प्रेम कहानी’ हा चित्रपट प्रेक्षकांच्या 
भेटीला येणार आहे.

लेकाने दिलेले ‘ते’ वचन, घट्ट मिठी मारली 
अन्…; अमिताभ बच्चन मंचावरच रडू लागले

आधुनिक केसरी न्यूज  

मुंबई : बिग बी अमिताभ बच्चन यांचा ८०वा वाढदिवस ११ 
ऑक्टोबरला दणक्यात साजरा करण्यात आला. जगभरातून 
त्यांच्यावर शुभेच्छांचा वर्षाव झाला. प्रत्येक क्षेत्रातील 
दिग्गज मंडळींनी अमिताभ यांना आपल्या अंदाजामध्ये 
वाढदिवसाच्या शुभेच्छा दिल्या. ‘कौन बनेगा करोडपती’ 
कार्यक्रमाच्या मंचावरही त्यांचा वाढदिवस साजरा करण्यात 
आला. अमिताभ बच्चन बर्थडे स्पेशल भागामध्ये त्यांचा 
लेक अभिनेता अभिषेक बच्चन तसेच पत्नी जया बच्चन 
यांनी हजेरी लावली होती. यावेळी मंचावरच ते रडू लागले.
अभिषेकने ‘केबीसी’मध्ये हजेरी लावली होती. यावेळी 
आपलं आपल्या वडिलांवर किती प्रेम आहे याबाबत तो 
बोलत होता. तसेच अभिषेक यावेळी वडील अमिताभ बच्चन 
यांच्याबाबत भरभरून बोलत होता. तो म्हणाला, तुमचं 
अंथरूणचं माझं खेळण्याचं मैदान होतं. खेळणी मिळावी 

म्हणून तुमच्यासाठी मी भांडातोय, जमीनीवर लोळायचो. 
आजारी पडलो की तुम्ही मला बऱ्याचदा ओरडला आहात. 
मला तुमच्या मनामध्येच नव्हे तर हृदयामध्येही जागा दिली. 
अभिषेक हे सारं बोलत असताना अमिताभ आपसूकच 
रडू लागतात. वडील रडत आहेत हे पाहून अभिषेक पुन्हा 
म्हणतो, “तुम्ही माझ्यावर प्रेम केलं. पण त्याहीपेक्षा जास्त 
प्रेम तुम्ही श्वेता दीदीला दिलं.” अभिषेक अगदी गंमतीने 
म्हणाला. त्यानंतर लहानपणी बास्केट बॉलच्या मॅचदरम्यान 
अभिषेकला पाठिंबा देण्यासाठी अमिताभ बच्चन जायचे. 
याबाबतही अभिषेकने सांगितलं. मी तुमच्याकडून खूप काही 
शिकलो आहे. ८०व्या वाढदिवसानिमित्त मी तुम्हाला काय 
गिफ्ट देऊ हे मला कळत नाही. पण एक वचन देतो की, 
जेव्हा जेव्हा तुम्ही दुःखामध्ये असेल तेव्हा तुमचा हा मुलगा 
तुमच्या पाठिशी खंबीरपणे उभा असेल. मी तुमच्यावर खूप 
प्रेम करतो.” अभिषेकचं हे बोलणं ऐकून अमिताभ यांना अश्रू 
अनावर झाले होते.

मुख्यमंत्री शिंदेंच्या हस्ते सत्कार झाल्यानंतर कियाराने मराठीत मानले आभार

मुंबई : काही वर्षातच अभिनेत्री कियारा अडवाणीने बॉलिवूडमध्ये आपले स्थान निर्माण केले आहे. तिच्या 
चित्रपटांमुळे, तिच्या ग्लॅमरस फोटोंमुळे ती सर्वांचे लक्ष वेधून घेत असते. तिचा ‘जुग जुग जियो’ चित्रपट नुकताच 
प्रदर्शित झाला आहे. तिचे एका पाठोपाठ एक चित्रपट येत आहेत. तिच्या कामाचा गौरव करण्यात आला आहे. 
लोकमत अवॉर्डमध्ये तिला ‘लोकमत महाराष्ट्रीयन’ या पुरस्काराने सन्मानित करण्यात आले आहे. महत्वाचे म्हणजे 
हा पुरस्कार तिला महाराष्ट्राचे मुख्यमंत्री एकनाथ शिंदे यांच्या हस्ते मिळाला आहे. याबाबत तिने आपल्या इन्स्टाग्राम 
अकाऊंटवर पोस्ट शेअर करत तिने माहिती दिली आहे ज्यात तिने लिहले आहे, ‘मी लहानाची मोठी या महाराष्ट्रात 
झाली आहे. मला लोकमत महाराष्ट्रीयन अवॉर्ड हा पुरस्कार माननीय नेते एकनाथ शिंदे, देवेंद्र फडणवीस, प्रमोद 
सावंत यांच्या हस्ते मिळाल्याने मी मनापासून आभारी आहे’. लोकमतचे खूप खूप आभार या प्रतिष्ठित सन्मानाबद्दल 
तिने आपल्या भावना व्यक्त केल्या. पुरस्कार स्वीकरल्यानंतर तिने मराठीत दोन शब्द म्हंटले, या पुरस्कार सोहळ्यात 
वेगवेगळ्या स्तरातील लोकांचे सत्कार करण्यात आले. कियारा अडवाणीने २०१४ मध्ये ‘फग्ली’ चित्रपटातून अभिनय 
क्षेत्रात पदार्पण केले. हा चित्रपट बॉक्स ऑफिसवर अपयशी ठरला असताना, कियाराने नीरज पांडे यांच्या एम. 
एस. धोनी या चित्रपटाद्वारे बॉलिवूडमध्ये पुनरागमन केले. ‘धोनी: द अनटोल्ड स्टोरी’ या चित्रपटात ती सुशांत सिंग 
राजपूतबरोबर दिसली होती. कियारा अडवाणी सध्या आपल्या आगामी सत्यप्रेम की कथा या चित्रपटात व्यस्त आहे. 
मराठमोळा दिग्दर्शक समीर विद्वांस या दिग्दर्शन करत आहे. या चित्रपट तिच्याबरोबर कार्तिक आर्यन झळकणार 
आहे. सध्या तिच्या लग्नाची चर्चा सर्वत्र सुरु आहे. सिद्धार्थ मल्होत्रा या अभिनेत्याला ती डेट करत आहे. लवकरच ते 
विवाहबंधनात अडकणार आहे.

तारक मेहता फेम दिशा 
वकानीला घशाचा कॅन्सर?

मुंबई :  ‘तारक मेहता का उल्टा 
चष्मा’मध्ये दया बेनची भूमिका 
करणारी दिशा वकानीबद्दल एक 
मोठे अपडेट समोर आले आहे. 
ई- टाइम्सने प्रसिद्ध केलेल्या 
वृत्तानुसार दिशाला घशाचा 
कर्करोग झाल्याचा दावा अनेक 
रिपोर्टमध्ये करण्यात आला आहे. 
ती घशाच्या कर्करोगाशी झुंजत 
आहे. ‘दयाबेन’ या व्यक्तिरेखेमुळे 
तिला घशाचा कर्करोग झाल्याचं 
बोललं जात आहे, पण याबद्दल 
कोणतीही अधिकृत माहिती समोर 
आलेली नाही. दिशा शोमध्ये 
विचित्र आवाजात बोलायची. 
दिशाला अनेक दिवसांपासून 
या आजाराची माहितीच नाही. 
या बातमीवर दिशा किंवा 
तिच्या कुटुंबियांकडून कोणतीही 
प्रतिक्रिया आलेली नाही.

दिशा वकानीने २०१९ मध्ये 
मालिका सोडली होती. या शोला 
अलविदा केला होता. सुरुवातीला 
प्रसूतीसाठी तिने रजा घेतली 
होती, मात्र त्यानंतर ती मालिकेत 

परतलीच नाही. तेव्हापासून तिचे 
चाहते दिशा शोमध्ये परतण्याची 
आतुरतेने वाट पाहत आहेत. 
शोमध्ये परतण्यासाठी निर्मात्यांनी 
अनेकदा तिच्याशी संपर्क साधला 
पण तिने स्पष्ट नकार दिला. 
दिशा शोची सर्वात लोकप्रिय 
आणि आवडती अभिनेत्री होती.
२०१० मध्ये, दिशा वकानी 
दयाबेनची भूमिका करत होती. 
तिच्या आवाजाच्या अनोख्या 
शैलीमुळे अल्पावधीतच ती प्रसिद्ध 
झाली. दिशाने सांगितलं होतं 
की, प्रत्येक वेळी तोच आवाज 
कायम ठेवणं खूप कठीण होतं. 
पण देवाच्या कृपेने कधीही तिच्या 
आवाजाला त्रास झाला नाही किंवा 
घशाची कोणतीही समस्या निर्माण 
झाली नाही. याच आवाजाने ती 
दिवसाचे ११- १२ तास सतत 
शूटिंग करत असे.

आयशाचे पितळ उघडे पडणार! कार्तिक- 
दीपाच्या नात्याची होणार का नवी सुरुवात?

मुंबई :  ‘रंग माझा वेगळा’ मालिका 
पुन्हा एकदा प्रेक्षकांचं लक्ष वेधून घेत 
आहे. गेले काही भाग मालिकेच्या 
टीआरपीमध्ये घसरण पाहायला मिळाली 
होती. मात्र आता पुन्हा एकदा टीआरपीच्या 
यादीत स्थान मिळवण्यासाठी मालिकेत 
मोठा ट्विस्ट दाखवण्यात येणार आहे. 
मालिकेतील कार्तिक आणि दीपा यांना 
एकत्र पाहण्यासाठी प्रेक्षक आतुर झाले 
आहेत. आता लवकरच तसं चित्र 
प्रेक्षकांना पाहायला मिळू शकतं. वाहिनीने 
शेअर केलेल्या प्रोमोनुसार, मालिकेत 
जबरदस्त ट्विस्ट दाखवण्यात येणार आहे. 
आयशाचं पितळ आता उघडं पडणार 
आहे. दीपा आणि कार्तिकीला घराबाहेर 
काढण्यासाठी आयशा निरनिराळ्या 
पद्धतीचे प्रयत्न करताना दिसतेय. आता 
तिचं सत्य सगळ्यांसमोर येणार आहे. 
आणि त्याची शिक्षा म्हणून कार्तिक 
तिला घराबाहेर काढणार आहे. दीपाला 
घराबाहेर काढण्यासाठी आयशा कार्तिकीची 

ढाल करताना दिसतेय. ती कार्तिकीला 
खोटं सांगत तिला पैसे देत आहे. परंतु, 
इतरांसमोर तिने हे पैसे चोरी केल्याचा 
बनाव करत आहे. आता कार्तिकीला 
अडकवण्यासाठी टाकलेल्या जाळ्यात 
आयशा स्वतःचं अडकणार आहे. तिचं 
सत्य घरातल्यांसमोर येणार आहे. त्यामुळे 
कार्तिक कार्तिकीचा बचाव करत आयशाला 
घराबाहेर काढणार आहे.
दीपा आणि कार्तिक यांची जोडी प्रेक्षकांची 
प्रचंड आवडती आहे. ‘रंग माझा वेगळा’ 
मालिकेने फार कमी वेळात प्रेक्षकांची मनं 

जिंकली. मात्र कार्तिक आणि दीपा यांच्या 
वेगळं होण्याने प्रेक्षक नाराज झाले होते. 
आता आयशाला घराबाहेर काढल्यानंतर 
कदाचित दीपा आणि कार्तिक यांच्यामधील 
प्रेम पुन्हा एकदा फुलताना दाखवलं जाऊ 
शकतं. आयशाला घराबाहेर काढल्यानंतर 
ती नक्की कोणतं पाऊल उचलणार, ती 
पुन्हा कार्तिकच्या आयुष्यात येण्याचा प्रयत्न 
करणार का, कार्तिक दीपाचा स्वीकार 
करणार का, त्यांच्या नात्यात सगळं 
आलबेल होणार का, असे प्रश्न आता 
प्रेक्षकांना पडले आहेत. 


